
Daħla

Fl-1 ta’ Marzu 2017, il-Kummissjoni Ewropea 
ppreżentat White Paper dwar il-ġejjieni tal-Ewropa. 
Din issenjalat il-bidu ta’ dibattitu wiesa’ dwar 
l-Unjoni Ewropea tal-ġejjieni b’27 Stat Membru. 

Fl-okkażjoni tal-għeluq tas-sittin sena tal-Unjoni 
Ewropea, id-Dikjarazzjoni ta’ Ruma tal-25 ta’ 
Marzu 2017 stqarret li “Irridu Unjoni fejn iċ-ċittadini 
jkollhom opportunitajiet ġodda għal żvilupp 
kulturali u soċjali u tkabbir ekonomiku”. F’dawn 
l-aħħar sittin sena, l-integrazzjoni Ewropea rnexxiet 
ħafna fil-ħolqien ta’ dawk l-opportunitajiet għaċ-
ċittadini kollha tagħha u fit-titjib tal-istandards 
soċjali għal kull Stat Membru. 

Minkejja dawn il-kisbiet straordinarji, għad fadal 
sfidi fl-Ewropa. Il-kriżi ekonomika ħalliet marki 
fondi fil-ħajjiet tan-nies u fis-soċjetajiet tagħna. 
In-nies qed jistaqsu jekk il-benefiċċji u l-isfidi li 
jakkumpanjaw swieq u soċjetajiet miftuħa, b’bidliet 
teknoloġiċi u ta’ innovazzjoni, humiex imqassma 
uniformament. Il-fiduċja tagħhom fl-abbiltà tal-
Ewropa li ssawwar il-ġejjieni u li toħloq soċjetajiet 
ġusti u għonja ġiet imnawra.

L-aspirazzjoni soċjali kondiviża tagħna hija mod 
wieħed kif nerġgħu niksbu l-appoġġ u nieħdu 
r-riedni tal-ġejjieni tagħna f’idejna. Fl-Ewropa 
jeżistu l-iktar soċjetajiet ugwali fid-dinja – realtà li 
hija apprezzata bil-kbir fl-Unjoni. Minkejja li għad 
hemm differenzi fl-iżvilupp ekonomiku 

u t-tradizzjonijiet soċjali bejn il-pajjiżi, aħna 
saħħaħna dejjem iktar kemm id-drittijiet soċjali 
individwali kif ukoll dawk kollettivi, u tejjibna 
l-kooperazzjoni ma’ sħab soċjali fil-livelli Ewropej u 
nazzjonali. Il-qafas tal-UE imbotta ’l quddiem favur 
politiki aktar effettivi u eżiti soċjali aktar ekwitabbli .

Fil-ġejjieni, id-dibattitu għandu jkun dwar kif 
għandna nadattaw il-mudelli soċjali tagħna 
għall-isfidi attwali u futuri u nixprunaw 
l-ispirtu soċjali tal-Ewropa. Dan id-dokument 
ta’ riflessjoni dwar id-dimensjoni soċjali tal-
Ewropa huwa l-kontribut tal-Kummissjoni 
Ewropea għal dan id-dibattitu. Huwa jindika 
x-xejriet u l-isfidi u, l-iktar importanti, 
isawwar mezzi għal kif nittrasformaw 
l-aspirazzjonijiet tagħna f’realtà, kif 
nawtonomizzaw lill-Ewropej għad-dinja 
fl-2025, u nsaħħu s-soċjetajiet tagħna u 
nagħmluhom iktar adattabbli. 

Il-każ ekonomiku, soċjali u politiku għal Ewropa 
soċjali huwa solidu. Dak li għandna bżonn huwa li 
nibnu kunsens dwar is-sura tal-ġejjieni tagħha. 

Għandna tant għalxiex nistinkaw u ħafna dwar xiex 
naħsbu.

“F’dawn iż-żminijiet ta’ bidla, u konxji mit-tħassib taċ-ċit-
tadini tagħna, aħna nikkommettu ruħna għall-Aġenda ta’ 
Ruma u nwiegħdu li naħdmu lejn (…) Ewropa soċjali: Unjoni 
li, ibbażata fuq it-tkabbir sostenibbli, tippromwovi l-progress 
ekonomiku u soċjali kif ukoll il-koeżjoni u l-konverġenza, 
filwaqt li tappoġġa l-integrità tas-suq intern; Unjoni li tqis 
id-diversità tas-sistemi nazzjonali u r-rwol ewlieni tas-
sħab soċjali; Unjoni li tippromwovi l-ugwaljanza bejn in-ni-
sa u l-irġiel kif ukoll drittijiet u opportunitajiet ugwali għal 
kulħadd; Unjoni li tiġġieled kontra l-qgħad, id-diskriminazz-
joni, l-esklużjoni soċjali u l-faqar; Unjoni fejn iż-żgħażagħ 
jirċievu l-aqwa edukazzjoni u taħriġ u jistgħu jistudjaw u 
jsibu impjiegi mal-kontinent kollu; Unjoni li tissalvagward-
ja l-patrimonju kulturali tagħna u tippromwovi d-diversità 
kulturali.”

Id-Dikjarazzjoni ta’ Ruma, mexxejja tal-UE, il-25 ta’ Marzu 2017

“Quddiemna, għandna sfidi kbar. Ir-responsabililtà biex 
nagħtu sura lil dawn l-isfidi tinsab fuq spallejna. Jekk irridu 
li jkollna rwol fil-ġejjieni jeħtieġ li dan nibdew naċċettawh 
minn issa. Fuq spallejna tinsab ir-responsabilità li f'kull ma 
nagħmlu ikun jidher il-Mudell Soċjali Ewropew. Għaliex l-Ew-
ropa hija t-tarka ta' protezzjoni għalina lkoll li nistgħu nqisu 
bħala darna dan il-kontinent tal-għaġeb.”

Jean-Claude Juncker 
Il-President tal-Kummissjoni Ewropea

Strasburgu, it-22 ta’ Ottubru 2014

1. Id-dimensjoni soċjali tal-Ewropa

Meta mqabbla mad-dinja, is-soċjetajiet Ewropej 
huma postijiet għonja u affluwenti biex tgħix 
fihom. Għandhom l-ogħla livelli ta’ protezzjoni 
soċjali fid-dinja u huma fost tal-ewwel fejn jidħlu 
l-benessri, l-iżvilupp uman u l-kwalità tal-ħajja. Dan 
jikkonfermawh l-Ewropej. Ġeneralment jgħidu li 
huma kuntenti u sodisfatti b’ħajjithom. Madankollu, 
meta mistoqsija dwar il-ġejjieni, ħafna jesprimu ansjetà 
u tħassib, b’mod partikulari għall-ġenerazzjonijiet 
futuri. 

It-tħassib ivarja ħafna bejn il-persuni, ir-reġjuni u 
l-pajjiżi, iżda hemm sfidi li huma komuni. L-Istati 
Membri kollha ġarrbu bidliet radikali li kellhom impatt 
fuq il-ħajja ta’ kuljum tan-nies. Fl-Istati Membri tal-
Ewropa Ċentrali u tal-Lvant, iċ-ċittadini għadhom qed 
jaffaċċaw il-konsegwenzi tat-trasformazzjonijiet rapidi 
li esperjenzaw mid-disgħinijiet ’il quddiem. F’oħrajn, 
l-effetti tal-agħar kriżi ekonomika u soċjali f ’għexieren 
ta’ snin qed jinħassu fil-fond, anki jekk l-affarijiet sejrin 
relattivament aħjar issa. Jekk wieħed iħares ’il quddiem, 
l-Istati Membri kollha qed iġarrbu bidliet rapidi u 
profondi – minn tixjiħ demografiku sa mudelli ġodda 
tal-familja, mir-rapidità tad-diġitalizzazzjoni sa forom 
ġodda ta’ xogħol u l-impatti tal-globalizzazzjoni u 
l-urbanizzazzjoni. 

Ħafna minn dawn ix-xejriet joffru opportunitajiet 
bla preċedent f ’termini ta’ għażla ħielsa, ħajjiet 
itwal u f ’saħħithom, kundizzjonijiet ta’ ħajja aħjar u 
soċjetajiet iktar innovattivi u miftuħa. Iżda jqajmu 
wkoll mistoqsijiet ġodda. Dawn l-opportunijiet huma 
aċċessibbli għal kulħadd? Bħala individwi u soċjetajiet, 
aħna ppreparati biżżejjed għall-bidliet li ġejjin għalina? 
Il-pass u l-kumplessità ta’ ħafna trasformazzjonijiet li 
qed inġarrbu bħalissa jikkontribwixxu għal perċezzjoni 
– u riskju reali – ta’ interruzzjonijiet u nuqqas ta’ 
sigurtà fil-ħajjiet ta’ ħafna, kif  ukoll inekwità u 
inugwaljanza usa’. 

Hemm diversi opinjoni dwar jekk l-“Ewropa” 
hijiex kawża tal-problemi jew soluzzjoni għalihom. 
Parzjalment dan huwa minħabba li t-terminu “Ewropa 
soċjali” għandu tifsira u importanza differenti għal 
partijiet differenti tas-soċjetà.

Għal xi nies, it-terminu “Ewropa soċjali” huwa wieħed 
fieragħ u l-UE hija meqjusa bħala l-katalizzatur ta’ 
forzi tas-suq globali, il-veikolu ta’ interessi kummerċjali 
u t-theddida ta’ “dumping soċjali” minn Suq Uniku 
mingħajr limitu u qafas. 

Oħrajn jistaqsu jekk fil-fatt hemmx ħtieġa għal 
dimensjoni soċjali tal-Unjoni Ewropea, u jqisu 
kwistjonijiet soċjali bħala materji esklużivi għall-
gvernijiet nazzjonali u reġjonali tagħhom. Il-politika 
soċjali u l-istandards minimi tal-UE huma saħansitra 
meqjusa bħala mezzi biex jeskludu l-kompetizzjoni. 

Terġa’ għal oħrajn, l-“Ewropa soċjali” hija l-qalba 
tal-kontribut tal-UE għal soċjetajiet demokratiċi, 
koeżivi, kulturalment diversi u għonja. Dan it-terminu 
jfisser progress ekonomiku u soċjali, il-ġlieda kontra 
d-diskriminazzjoni u l-esklużjoni soċjali, l-adattament 
tal-Ewropej għas-suq tax-xogħol u l-opportunità li 
jgħixu ħajjiet sodisfaċenti. Dawn iqisu l-Ewropa bħala 
l-aħjar tarka tagħna sabiex tipproteġi u tawtonomizza 
lil niesna u tiddefendi l-valuri kondiviżi tagħna, 
speċjalment fi żmien ta’ theddidiet u inċertezzi dejjem 
jikbru kemm domestikament kif  ukoll barra. 

L-Unjoni Ewropea minn dejjem kellha dimensjoni 
soċjali, relatata mill-qrib mal-ambizzjonijiet ekonomiċi 
tagħha. It-titjib tal-kundizzjonijiet tax-xogħol, tal-
istandards tal-għajxien u tal-ugwaljanza bejn is-sessi 
kienu għanijiet ċentrali tal-UE sa minn meta fl-1957 
it-Trattati ta’ Ruma naqqxu fil-liġi l-prinċipju ta’ 
paga ugwali bejn in-nisa u l-irġiel. Minn dakinhar, 
l-iżvilupp tad-dimensjoni soċjali mexa id f ’id mal-
approfondiment tas-Suq Uniku u l-kunċett taċ-
ċittadinanza tal-UE, li jiggarantixxu kundizzjonijiet 
ekwi u d-drittijiet essenzjali madwar il-pajjiżi.

Għamilna avvanzi kbar f ’60 sena. Mill-Karta 
Ewropea tad-Drittijiet Fundamentali sal-Għanijiet ta’ 
Żvilupp Sostenibbli tan-Nazzjonijiet Uniti, bħalissa 
jeżisti impenn qawwi Ewropew u internazzjonali 
favur id-difiża tal-valuri, drittijiet u għanijiet soċjali 
fundamentali. L-Ewropa tħalli impatt tanġibbli fil-
ħajjiet ta’ kuljum tagħna: fl-edukazzjoni, fix-xogħol, 
id-dar, meta nieħdu vaganza, wara li nirtiraw.

Peress li l-Ewropa ta’ 27 qed timmira li ssawwar 
il-ġejjieni tagħha, id-dibattitu dwar id-dimensjoni 
soċjali tal-Unjoni tagħna huwa f ’waqtu u essenzjali. Fi 
snin riċenti, l-Ewropa kienet imħabbta “titfi n-nar”, 

tirreaġġixxi għal kriżi wara l-oħra. Issa huwa ż-żmien 
sabiex nisiltu l-lezzjonijiet u niftħu kapitlu ġdid. 
Għal dan, għandna nieħdu perspettiva iktar fit-tul u 
nikkonfrontaw it-trasformazzjonijiet l-iktar profondi 
fl-ekonomija u s-soċjetà tagħna. 

Dan id-dokument ta’ riflessjoni u d-dibattitu usa’ li 
segwew il-White Paper jippermettulna li nħarsu ’l 
quddiem, flimkien. Dan jgħinna biex b’mod kollettiv 
nagħtu definizzjoni u tifsira lil dimensjoni soċjali 
għal Ewropa li tibni fuq dak li għandna u hija xierqa 

għar-realtajiet tas-seklu 21. Dan juri mnejn ġejjin, fejn 
ninsabu bħalissa u fejn nistgħu mmorru. Jenfasizza 
d-differenzi bejn il-pajjiżi u r-reġjuni iżda wkoll l-isfidi 
komuni. Jistaqsi liem rwol għandu jkollha l-UE u kif  
tista’ taħdem aħjar mal-Istati Membri, is-sħab soċjali u 
s-soċjetà ċivili inġenerali.

L-istess bħall-White Paper, l-ideat ippreżentati hawn la 
huma preskrittivi u lanqas restrittivi. L-għan tagħhom 
huwa li jiftħu r-riflessjoni, sabiex tkun tista’ tiżvolġi 
l-azzjoni.

2. Ir-realtajiet soċjali tal-lum

Qabel nagħtu stampa tal-isfidi u l-għażliet politiċi 
possibbli, huwa xieraq li nagħtu ħarsa lejn is-
sitwazzjoni attwali fi ħdan u madwar is-27 pajjiż. 

Ir-realtajiet soċjali fl-Ewropa jvarjaw immensament, 
abbażi ta’ fejn ngħixu u naħdmu. Minkejja aspetti 
komuni qawwija, fl-Ewropa teżisti firxa ta’ 
tradizzjonijiet, esperjenzi u sitwazzjonijiet. Għad 
hemm differenzi kbar fl-edukazzjoni u s-saħħa, fid-
distribuzzjoni tal-impjiegi, fil-pagi, fid-dħul u fis-
sistemi ta’ ħarsien soċjali. 

WAQT LI L-EWROPA QED TIRKUPRA MILL-KRIŻI, 
ID-DIVERĠENZI BEJN IL-PAJJIŻI U R-REĠJUNI 
JIPPERSISTU.

L-Ewropa minn dejjem fissret konverġenza lejn 
standards tal-għajxien dejjem ogħla. Fil-passat, dil-
konverġenza twettqet b’mod kważi awtomatiku, 
permezz tas-suq intern u appoġġ mill-fondi tal-UE, 
tant li l-Bank Dinji laqqam lill-UE bħala “l-magna 
ta’ konverġenza”. Madankollu, fi snin riċenti, il-
konverġenza naqset konsiderevolment, jekk ma 
waqfitx, peress li l-pajjiżi bl-aħjar prestazzjoni 
javvanzaw iktar malajr. Għala naqset u għala hija 
problema?

Il-vantaġġi tal-konverġenza huma ħafna. Is-soċjetajiet 
u l-Unjoni tagħna jsiru iktar koeżivi u stabbli. Meta 
l-kundizzjonijiet tax-xogħol u tal-għajxien jikkonverġu, 
persuna jaf  tiċċaqlaq għal pajjiż ieħor b’għażla 
pożittiva tagħha u mhux għax tkun imġiegħla tiċċaqlaq 
minn ħtieġa ekonomika. Meta l-konverġenza fil-
prestazzjoni ekonomika fuq perjodu ta’ żmien tkun 
akkumpanjata minn konverġenza tal-kundizzjonijiet 
soċjali, il-biżgħat ta’ “dumping soċjali” jonqsu u 
jitqawwa l-appoġġ għas-Suq Uniku. Dan jeħtieġ, 
madankollu, li l-konverġenza ssir f ’perjodu ta’ żmien 
raġonevoli ħalli l-pajjiżi, in-nies u n-negozji jkunu 
jistgħu jaġġustaw.

Indikaturi ekonomiċi tal-istandards tal-għajxien jagħtu 
stampa varjata madwar l-Ewropa. Madankollu, lanqas 
il-medji nazzjonali ma jgħidu l-istorja sħiħa, peress li 
jaħbu inugwaljanzi ikbar fit-territorji tal-Istati Membri, 
b’żoni ta’ ġid relattiv f ’pajjiż inqas ixxurtjati u viċi 
versa. B’mod ġenerali, il-bliet kapitali jkunu iktar 
għonja minn reġjuni oħra. Pereżempju, Bratislava u 
Praga bħalissa huma rispettivament il-ħames u s-sitt 
reġjuni l-iktar sinjuri fl-UE f ’termini ta’ prodott 
domestiku gross (PDG) għal kull abitant. 

L-iktar tkabbir ekonomiku rapidu fl-UE matul il-
perjodu 2008–14 kien irreġistrat għar-reġjun Pollakk 
ta’ Mazowieckie, li jinkludi l-kapitali Varsavja. Il-PDG 
per capita f ’Mazowieckie kien 17.1 % taħt il-medja 
tal-UE fl-2008, iżda tela’ għal 8.4 % ogħla mill-medja 
tal-EU-28 fl-2014. 

BG   RO   HR   LV    EL  HU   PL    EE   LT    PT   SK   CY   SI    CZ   ES   MT   IT  EU27 FR   EA    FI    BE   SE   DE   DK   AT   NL   IE    LU

Grazzi għall-appoġġ ta’ fondi għall-agrikultura, reġjuni 
rurali – tliet kwarti tat-teritorju Ewropew – wkoll raw 
titjib sinjifikanti fl-iżvilupp tagħhom.

Madankollu, il-progress ma jinħassx b’mod ekwu 
madwar ir-reġjuni kollha u fil-partijiet kollha tas-
soċjetà. Pereżempju, filwaqt li d-delokalizzazzjoni 
parzjali jew sħiħa ta’ kumpaniji ma kellhiex  effetti 
ġenerali negattivi għal xi pajjiżi u hija parti mill-
possibbiltajiet offruti lill-intrapriżi permezz tas-Suq 
Uniku, magħha ġabet tbatijiet u telf  serji għal ħafna 
reġjuni individwali. Ir-rati tal-qgħad ivarjaw minn 
inqas minn 5 % fir-Repubblika Ċeka, il-Ġermanja u 
l-Ungerija sa 18 % fi Spanja u 23 % fil-Greċja. 

Ir-rati tal-qgħad qed jonqsu iżda jvarjaw  
sostanzjalment madwar l-Ewropa 
f’ %, fi Frar 2017

Sors: Kummissjoni Ewropea

Il-kriżi affettwat partijiet tal-Ewropa b’modi differenti, 
iżda madwar l-Unjoni, kienu l-iżgħar ġenerazzjonijiet 
li ġew l-iktar affettwati. Fi tmiem l-2016, ir-rata tal-
qgħad fost iż-żgħażagħ kienet ta’ 18 % fl-UE u 20 % 
fiż-żona tal-euro. Fil-Greċja, fi Spanja u fl-Italja kienet 
madwar 40 %. Għall-ewwel darba mit-Tieni Gwerra 
Dinjija, jeżisti riskju reali li ż-żgħażagħ tal-lum – l-iktar 
ġenerazzjoni li studjat li qatt kellna – jafu jispiċċaw 
f ’qagħda agħar mill-ġenituri tagħhom.

Il-qgħad fost iż-żgħażagħ qed jonqos iżda xorta  
għadu għoli
% tal-popolazzjoni attiva, 2005-2016

Sors: Kummissjoni Ewropea

Grazzi għall-azzjoni determinata u deċiżjonijiet diffiċli, 
l-ekonomija issa reġgħet qed tikber u r-rati tal-qgħad 
qed jonqsu fl-Istati Membri kollha. Kemm fl-UE kif  
ukoll fiż-żona tal-euro, il-qgħad bħalissa huwa fl-inqas 
livell mill-2009 ’l hawn. Dan jista’ jkun parzjalment 
minħabba l-appoġġ personalizzat imsaħħaħ li huwa 
pprovdut liż-żgħażagħ permezz tal-Garanzija għaż-
Żgħażagħ.

Taħt il-25

Total

Ir-rati ta’ impjieg ivarjaw: Qed jiżdiedu iżda jibqgħu inqas għan-nisa u għal ħaddiema iktar anzjani
F’%, Q4 2016

Sors: Kummissjoni Ewropea

IR-RATI TA’ IMPJIEG IVARJAW

Meta wieħed iqis l-ammont tal-popolazzjoni fl-età tax-
xogħol li qiegħda fil-fatt taħdem – ir-rata ta’ impjieg 
– hemm differenzi kbar bejn il-pajjiżi. L-Iżvezja, 
il-Ġermanja, id-Danimarka, ir-Repubblika Ċeka, 
l-Estonja u n-Netherlands għandhom rati ta’ impjieg 
ta’ ’l fuq minn 75 %, li jilħqu l-mira li l-Istati Membri 
kollha tal-UE qablu li jilħqu kollettivament sal-2020. 
L-Istati Membri għandhom varjetà ta’ distribuzzjonijiet 
tal-parteċipazzjoni fix-xogħol tan-nisa u ta’ ħaddiema 
ta’ età ’l fuq minn 55 sena. Filwaqt li l-livelli ta’ impjieg 
tagħhom qed jilħqu ’l xulxin, iż-żewġ gruppi għadhom 
sottoimpjegati b’mod sinifikanti.

Hekk kif  ir-rati tal-qgħad qed jitjiebu, hekk ukoll ir-
rati ta’ impjieg. Ir-rata ta’ impjieg tal-UE laħqet 71 % 
fir-raba’ trimestru tal-2016, minn 69 % fl-2010, meta 
l-mira ġiet stipulata.  L-EU-27 issa għandhom iktar 
nies jaħdmu minn qatt qabel, b’201 miljun persuna 
impjegata, inklużi 154 miljun fiż-żona tal-euro. 

It-titjib fil-parti l-kbira jirrifletti l-għadd jiżdied ta’ 
nies fis-suq tax-xogħol. Il-ħolqien ta’ impjiegi fis-
settur terzjarju, faċilitajiet aħjar għall-kura tat-tfal u 
t-tneħħija ta’ diżinċentivi tat-taxxa għat-tieni sors ta’ 
dħul qed jikkontribwixxu għal din ix-xejra anki jekk 
jippersistu disparitajiet sinifikanti bejn is-sessi. It-titjib 

jirrifletti wkoll il-fatt li iktar nies qed ikollhom karrieri 
itwal. Dan huwa parzjalment b’riżultat ta’ riformi tal-
pensjonijiet fl-imgħoddi, iżda grazzi wkoll għal ħiliet, u 
kundizzjonijiet tax-xogħol u tas-saħħa aħjar fl-Ewropa. 

Il-parti l-kbira tal-impjiegi ġodda maħluqa huma 
impjiegi ta’ kwalità tajba, fis-sens li jipprovdu dħul 
xieraq, sigurtà fis-suq tax-xogħol u ambjent tax-xogħol 
favorevoli. 

 
Ix-xogħol qed jirkupra u jikber b’rata kostanti
F’miljuni, 2007-2016

Total Nisa Ħaddiema fl-età bejn 55 u 64

6.6 miljun

Għadd ta’ impjiegi maħluqa 
bejn l-2013 u l-2016

EU-27

Żona tal-Euro 4.8 miljun

Ħafna minnhom huma fis-servizzi, settur li x’aktarx 
jimpjega nies bi kwalifiki ta’ livell ogħla. L-ogħla rati 
ta’ ħolqien ta’ impjiegi jinsabu fl-informazzjoni u 
l-komunikazzjoni, is-servizzi amministrattivi u ta’ 
appoġġ, u attivitajiet professjonali, xjentifiċi u tekniċi. 
85 % minn dawn l-impjiegi ġodda huma f ’negozji 
żgħar u ta’ daqs medju.

Il-ħolqien ta’ impjiegi huwa essenzjali  
fis-settur terzjarju
Impjiegi f’kull settur fl-EU-27, f’miljuni
Bidla f’% 2005-2016

Sors: Kummissjoni Ewropea

IS-SISTEMI TA’ ĦARSIEN SOĊJALI JVARJAW 
FL-EWROPA

Lil hinn mis-suq tax-xogħol, il-pajjiżi tal-EU-27 
għandhom ukoll varjetà ta’ sistemi ta’ welfare  u 
protezzjoni soċjali f ’termini ta’ preferenzi politiċi 
u baġits. Fl-2015, in-nefqa pubblika fuq il-ħarsien 
soċjali fl-UE ammontat għal madwar 40 % tan-
nefqa pubblika totali, kważi 20 % tal-PDG. Tmien 
Stati Membri – il-Finlandja, Franza, id-Danimarka, 
l-Awstrija, l-Italja, l-Iżvezja, il-Greċja u l-Belġju – 

iddedikaw mill-inqas 20 % tal-PDG tagħhom għall-
ħarsien soċjali.  

Il-modi kif  jaħdmu s-sistemi ta’ welfare jirriflettu 
tradizzjonijiet differenti li intirtu mill-aħħar seklu. 
Maħluqa fl-Ewropa fi tmiem is-seklu 19, għall-
ewwel kienu maħsuba biex jindirizzaw l-isfidi tal-era 
industrijali (ara l-Anness I). Il-maġġoranza tas-sistemi 
żviluppaw wara t-Tieni Gwerra Dinjija, filwaqt li 
oħrajn żviluppaw b’mod sħiħ biss fis-snin 80 u 90.  
Fost id-differenzi, id-daqs tal-baġit u l-mod kif  inhu 
allokat, is-sors ta’ finanzjament, il-grad ta’ kopertura 
ta’ riskji fil-popolazzjoni u r-rwol tas-sħab soċjali huma 
parametri ta’ definizzjoni.

Is-sistemi ta’ ħarsien soċjali – flimkien mat-tassazzjoni 
– jgħinu biex jitnaqqsu l-inugwaljanzi fid-dħul. Illum, 
fl-Ewropa jeżistu l-iktar soċjetajiet ugwali fid-dinja 
minkejja li għadhom jeżistu disparitajiet sinifikanti. 
Bħala medja, l-20 % tal-unitajiet domestiċi l-iktar 
sinjuri jaqilgħu 5 darbiet iktar mill-ifqar 20 %. Skont 
dan il-kejl, l-ogħla livelli ta’ inugwaljanza fid-dħul 
jidhru fir-Rumanija, fil-Litwanja, fil-Bulgarija, fil-
Latvja, f ’Ċipru, fl-Estonja u fl-Italja. Teżisti wkoll 
inugwaljanza sinifikanti fid-dħul bejn reġjuni fl-Istati 
Membri.  

Il-kriżi kellha effett qawwi fuq ħafna Ewropej li 
kellhom jaffaċċjaw dħul statiku jew inqas. Filwaqt li 
d-dħul nett reali – fi kliem ieħor, id-dħul disponibbli 
lil unità domestika wara t-tassazzjoni – reġa’ beda 
jiżdied riċentement, dawn il-livelli ta’ dħul bażikament 
għadhom fejn kienu fl-2008.

Fl-aħħar nett, anki fis-soċjetajiet għonja tagħna, ir-
riskju ta’ faqar għadu sinifikanti. Huwa stmat li kważi 
kwart tal-popolazzjoni tal-EU-27 tinsab f ’riskju ta’ 
faqar jew esklużjoni soċjali. Il-faqar fost it-tfal ukoll 
għadu għoli u qed jiżdied f ’ħafna Stati Membri. Dan 
ifisser li dawn it-tfal għandhom aċċess limitat għall-
kura tas-saħħa, riskju ogħla li ma jkomplux l-iskola u 
iktar tard, bħala adulti, riskji ogħla ta’ qgħad u faqar. 
Fl-2010, il-mexxejja tal-UE kienu impenjaw irwieħhom 
li jnaqqsu l-għadd ta’ nies fir-riskju tal-faqar b’20 
miljun sal-2020, iżda llum, l-Ewropa għadha ferm ’il 
bogħod milli tilħaq din il-mira. S’issa, kien hemm żieda 
ta’ 1.7 miljun persuna.

Servizzi privati

Servizzi pubbliċi

Agrikoltura

Bini

Manifattura u industrija



12

X’INHU LI JGĦIN IS-SOĊJETAJIET U L-EKONOMIJA 
TAGĦNA JIFILĦU GĦAL KRIŻI?

Il-kriżi finanzjarja u ekonomika globali li bdiet fl-2008 
ħalliet ħafna partijiet tal-Unjoni tagħna b’livelli għolja 
ta’ qgħad, dejn pubbliku u dejn privat. Għal ħafna 
nies u familji, din fissret sitwazzjonijiet diffiċli bla 
preċedent u diffikultajiet biex ilaħħqu mal-ħajja. Il-kriżi 
aggravat problemi li diġà kienu jeżistu għal xi żmien, 
u għaldaqstant laqtu lil xi pajjiżi iktar minn oħrajn. 
L-ambjent għall-investiment kien aħjar f ’xi pajjiżi u 
xi negozji kienu iktar kompetittivi, l-istess bħalma xi 
swieq tax-xogħol u sistemi soċjali assorbew aħjar ix-
xokkijiet u kienu kapaċi jipproteġu b’mod iktar effettiv 
kontra l-impatti negattivi tal-kriżi.

Fl-iktar pajjiżi reżiljenti, ukoll intilfu l-impjiegi iżda 
n-negozji rnexxielhom joħolqu oħrajn ġodda iktar 
malajr. Sistemi tas-sigurtà soċjali, b’mod partikulari 
l-benefiċċji tal-qgħad, għenu lin-nies ikampaw matul 
it-tranżizzjonijiet, u s-servizzi pubbliċi ffukaw fuq it-
taħriġ mill-ġdid u r-riintegrazzjoni fis-suq tax-xogħol. 
L-iskemi ta’ dħul minimu għenu lin-nies jilħqu l-ħtiġiet 
bażiċi tagħhom u jgħixu b’dinjità. Pajjiżi li fihom is-
sħab soċjali kienu involuti bil-qawwi f ’riformi tas-suq 
tax-xogħol urew riżultati pożittivi u dejjiema peress li 
l-involviment tagħhom żgura li s-sjieda tal-proċess ta’ 
riforma tinqasam f ’firxa usa’ ta’ partijiet kkonċernati. 

IT-TĦEJJIJA GĦALL-FUTUR

Fost il-fatturi li se jkomplu jiddeterminaw il-
ġejjieni tas-soċjetajiet u l-ekonomiji tagħna hemm 
l-edukazzjoni u l-ħiliet. Fl-Ewropa jeżistu wħud mill-
iktar sistemi ta’ taħriġ vokazzjonali u edukazzjonali 
innovattivi u avvanzati.

Huwa għaldaqstant ta’ tħassib li fl-Ewropa, madwar 
kwart tal-popolazzjoni adulta ssib diffikultajiet fil-qari 
u kitba jew għandu numeriżmu fqir u kważi nofs il-
popolazzjoni m’għandhiex ħiliet diġitali xierqa. Agħar 
minn hekk, qed naraw prestazzjoni tal-ħiliet bażiċi fost 
iż-żgħażagħ li sejra għall-agħar. 

Sfortunatament l-aħħar riżultati tal-istħarriġ tal-
Programm għall-Valutazzjoni Internazzjonali tal-
Istudenti (Programme for International Student 

Assessment – PISA) mhuma ambigwi xejn: minkejja li 
xi Stati Membri jilħqu standards għolja ta’ eċċellenza 
b’mod ġenerali u ekwità fl-eżiti edukazzjonali, ħafna 
mhumiex qed jagħmlu biżżejjed progress biex inaqqsu 
l-perċentwali ta’ dawk li għandhom livell baxx fejn 
jidħlu qari, xjenza u matematika. Għal xi partijiet 
tal-popolazzjoni, is-sitwazzjoni hija iktar tat-tħassib, 
peress li bħala medja, u wara li titqies il-kundizzjoni 
soċjoekonomika tagħhom, l-istudenti immigranti 
għandhom probabbiltà li jkollhom prestazzjoni taħt il-
linja bażi ta’ profiċjenza fix-xjenza ta’ iktar mid-doppju 
tal-pari mhux immigranti tagħhom.

Ftit Ewropej jinsabu fil-quċċata tal-prestazzjoni 
fix-xjenza, fil-qari u fil-matematika madwar id-dinja

3. Muturi tal-bidla sal-2025

In-nisġa soċjali tal-UE nbidlet b’mod sinifikanti tul 
l-aħħar għaxar snin, u hemm għadd ta’ fatturi globali li 
qed ikollhom impatt profond fuq il-mod li bih ngħixu 
u naħdmu. Dawn ix-xejriet, fil-biċċa l-kbira tagħhom, 
ma jistgħux jitreġġgħu lura, u aktarx se jaċċelleraw fis-
27 pajjiżi kollha tal-UE. Dawn se jippreżentaw ħafna 
sfidi komuni, iżda se joħolqu wkoll opportunitajiet 
ġodda.

IL-POPOLAZZJONI TAL-EWROPA QED TINBIDEL 
MALAJR  

L-Ewropej qed jgħixu ħajja itwal u iktar f ’saħħitha; 
din hi aħbar tajba. Bis-saħħa ta’ deċennji ta’ paċi, 
kopertura tal-kura tas-saħħa, progress mediku u 
kundizzjonijiet aħjar tal-għajxien u tax-xogħol, hemm 
aktar nies li qed igawdu ħajja itwal u iktar attiva wara li 
jkunu rtiraw mix-xogħol. 

L-istennija tal-għomor tjiebet b’mod drammatiku. 
Għall-irġiel, din telgħet minn medja ta’ 43 sena fl-1900 
għal stennija ta’ 82 fl-2050. Għan-nisa kienet 46, u 
hija mistennija li tkun 87 sal-2050. Il-biċċa l-kbira tat-
trabi li qed jitwieldu fl-Ewropa bejn illum u l-2025 se 
jkunu għadhom ħajjin 100 sena oħra. Fl-istess waqt, 
l-istennija tal-għomor f ’saħħtu u l-aċċess għall-kura 
tas-saħħa għadhom ivarjaw b’mod konsiderevoli bejn 
il-kategoriji ta’ dħul u r-reġjuni.

L-Ewropej se jkunu l-ixjeħ fid-dinja sal-2030
Età medjana skont ir-reġjuni tad-dinja

Sors: Rand Europe

L-Ewropej qed ikollhom ukoll inqas tfal. Filwaqt li 
fis-sittinijiet, in-norma kienet ta’ 2 trabi mwielda ħajjin 
minn kull mara, illum, il-medja tar-rata tal-fertilità 
fl-UE hija ta’ 1.58. Bħala eżempju, ir-rati tal-fertilità fl-
Irlanda u l-Portugall kien ta’ iktar minn 3 u llum huma 
inqas minn 2.

Flimkien, iż-żieda fl-istennija tal-għomor u t-tnaqqis 
fir-rati tal-fertilità qed iwasslu għal tixjiħ profond tas-
soċjetà tagħna. Diġà hemm iktar nies ta’ iktar minn 65 
sena milli hemm tfal taħt l-14-il-sena jgħixu fl-UE. Sal-
2050, daqs terz tal-Ewropej se jkollhom 65 sena jew 
iktar; bħalissa, inqas minn għoxrin fil-mija huma ta’ dik 
l-età. Meta mqabbla mal-bqija tad-dinja, l-Ewropa se 
tkun “l-ixjeħ” reġjun, b’età medjana ta’ 45 sal-2030.

Iż-żieda fis-snin ta’ ħajja madankollu mhux dejjem taqbel 
ma’ snin tal-ħajja f ’saħħithom:  kważi 50 miljun persuna 
fl-EU-27 tbati minn mard kroniku u kull sena, kważi nofs 
miljun persuna ta’ età tax-xogħol tmut qabel iż-żmien 
minħabba dan. Dawk l-imwiet huma evitabbli permezz ta’ 
politiki effettivi ta’ saħħa pubblika u prevenzjoni, jew kura 
tas-saħħa iktar f ’waqtha u effettiva.

Il-lonġevità se jkollha impatt profond fuq il-politiki pubbliċi 
u s-servizzi soċjali ħafna lil hinn mis-setturi tas-saħħa u 
tal-kura, mis-sistema tal-edukazzjoni sal-ħtieġa għal akko-
modazzjoni u mobbiltà addattati għal anzjani.  It-tixjiħ jista’ 
jkun sors ta’ impjiegi ġodda bis-saħħa tal-iżvilupp rapidu 
tas-settur tal-ekonomija soċjali, sew jekk għall-mistrieħ kif  
ukoll għall-kura. Madankollu, joħloq ukoll ħtiġijiet ġodda 
li jridu jinqdew. Illum, diġà kważi terz tal-popolazzjoni ta’ 
iktar minn 65 sena jgħix waħdu, u sa żewġ terzi tan-nies li 
għandhom iktar minn 75 sena jiddependu fuq min jieħu 
ħsiebhom b’mod informali, li ħafna drabi jkunu l-mem-
bri tal-familja immedjata tagħhom. Waħda minn kull 
sitt persuni anzjani tgħix fil-faqar, u n-nisa anzjani huma 
partikolarment esposti għal pensjonijiet baxxi minħabba 
karrieri mhux kompluti.

l-Ewropa

l-Asja

Fid-dinja

l-Oċeanja

l-Afrika
l-Amerka Latina  

u l-Karibew

l-Amerka 
ta’ Fuq

Dan kollu se jkollu impatt fuq is-sostenibbiltà finanzjarja 
tas-sistemi ta’ protezzjoni soċjali tagħna u imbagħad fuq 
il-qagħda fiskali tal-pajjiżi. Għall-EU-27, in-nefqa assoċjata 
relatata mal-pensjonijiet hija mistennija li titla’ għal 12.4 % 
tal-PDG sal-2030, għal 7.7 % tal-PDG għall-ispejjeż tal-ku-
ra tas-saħħa u sa 2.4 % tal-PDG għall-kura fit-tul. Għal kull 
persuna anzjana fl-2060, se jkun hemm biss żewġ persuni 
tal-età tax-xogħol, meta mqabbla ma’ erbgħa fl-2008. Dan 
l-impatt se jiġi mmitigat minn riformi riċenti fil-pensjonijiet, 
li għandhom it-tir li jallinjaw l-età tal-pensjoni mal-istennija 
tal-għomor, iżda huwa probabbli li jitfaċċaw spejjeż tal-kura 
tas-saħħa sinifikanti ġodda.

Forza tax-xogħol li qed tiċkien, tista’ xxekkel ukoll il-ħila 
tagħna li nżommu l-livell ta’ tkabbir ekonomiku li għandna. 
Filwaqt li hemm iktar nies disposti li jaħdmu u li jaħdmu 
iktar fit-tul f ’kull ġenerazzjoni, dan jista’ jkun li ma jik-
kumpensax it-tnaqqis kumplessiv fil-popolazzjoni. Il-mi-
grazzjoni legali tista’ tipprovdi lill-UE bil-ħiliet meħtieġa 
biex jiġu indirizzati n-nuqqasijiet tas-suq tax-xogħol u 
tikkontribwixxi għas-sostenibbiltà tas-sistemi ta’ protezzjo-
ni soċjali.

It-tixjiħ se jaffettwa wkoll il-piż relattiv tal-Ewropa fid-din-
ja, minħabba li l-popolazzjoni se tkun qed tikber iktar ma-
lajr bnadi oħrajn. Sal-2060, l-Ewropa se tkun tirrappreżenta 
biss 5 % tal-popolazzjoni dinjija. L-ebda Stat Membru 
wieħed ma hu se jkollu aktar minn 1% tal-popolazzjoni 
tad-dinja sa dak iż-żmien. Is-sitwazzjoni hija partikolar-
ment akuta fil-Litwanja, fejn skont it-tbassir attwali, il-livelli 
tal-popolazzjoni huma mistennija jinżlu b’iktar minn terz 
sal-2080. Huwa mbassar ukoll tnaqqis ta’ madwar 30 % 
fis-Slovakkja, fil-Greċja, fil-Portugall, u fil-Bulgarija.

Fil-qofol tiegħu, it-tixjiħ jagħti prominenza wkoll lill-kwist-
joni tal-ġustizzja interġenerazzjonali. Illum, hemm riskju 
reali ta’ diviżjoni ġenerazzjonali bejn nies iżgħar u ikbar 
f ’termini ta’ teħid ta’ deċiżjonijiet, ġid, sigurtà materjali u 
aċċess għas-suq tad-djar, kif  ukoll f ’termini tal-qsim tal-piż 
finanzjarju u fiskali ta’ soċjetà li qed tixjieħ. 

HEMM MODI TA’ ĦAJJA ĠODDA U IKTAR  
DIVERSITÀ FIS-SOĊJETÀ

It-tibdil demografiku jispjega, kif  ukoll jirrifletti, 
żviluppi usa’ fis-soċjetà, bħal stili ta’ ħajja ġodda, 
dinamiċi territorjali, tendenzi tal-konsum u 
kundizzjonijiet tal-abitazzjonijiet.

Ir-rati tat-twelid qegħdin jonqsu, iżda l-evidenza tagħti 
x’nifhmu li jkun hemm min jixtieq ikollu t-tfal iżda 
ma jirnexxilux. Dan huwa dovut għal kombinazzjoni 
kumplessa ta’ fatturi, inkluż it-tqassim żbilanċjat tar-
responsabbiltajiet bejn il-ġenituri, faċilitajiet ta’ kura 
tat-tfal inadegwati, organizzazzjoni tax-xogħol li ma 
tiffavorixxix il-familja u prospetti tax-xogħol mhux 
stabbli.

Bidliet fl-istili ta’ ħajja tagħna jġibu wkoll magħhom 
it-tkissir taż-żwieġ, tipi differenti ta’ relazzjonijiet, u 
tiddgħajjef  ir-rabta tal-familja estiża. Dan ifisser iktar 
libertà individwali għal ħajja indipendenti, iżda wkoll 
riskji ikbar ta’ iżolament soċjali u inqas stabbiltà fil-
ħajjiet tan-nies. Fl-2015, unitajiet domestiċi b’persuna 
waħda rrappreżentaw terz tal-unitajiet domestiċi 
kollha fl-UE, u terz biss tal-unitajiet domestiċi kellu 
iktar minn tnejn min-nies. Din ix-xejra hija mistennija 
tkompli fil-maġġoranza tal-Istati Membri sal-2025. Din 
tqajjem kwistjonijiet ġodda tal-bilanċ bejn ix-xogħol u 
l-ħajja privata u r-responsabbiltajiet tal-kura, u l-familji 
b’ġenitur wieħed, b’mod partikolari, jaffaċċjaw riskju 
ogħla ta’ faqar fil-każ ta’ qgħad.

Minkejja l-progress li għaddej, l-ugwaljanza bejn 
in-nisa u l-irġiel għadha ’l bogħod milli tkun realtà. 
L-isterjotipi tas-sessi għadhom ma telqux, u n-nisa 
għadhom mhumiex irrappreżentati biżżejjed fis-suq 
tax-xogħol, u f ’pożizzjonijiet ta’ teħid ta’ deċiżjonijiet 
ekonomiċi u politiċi.

Fl-1 ta’ Jannar 2016, 29.7 miljun persuna mwielda 
barra l-UE kienu legalment residenti fl-EU-27, 
wara li fl-aħħar deċennji ġew għal diversi raġunijiet 

(xogħol, studju, protezzjoni jew sabiex jingħaqdu ma’ 
familthom). Filwaqt li l-migrazzjoni lejn l-UE għadha 
relattivament baxxa b’paragun ma’ partijiet oħra tad-
dinja, il-flussi kbar riċenti fl-UE f ’perjodu ta’ żmien 
relattivament qasir ħolqu tensjonijiet f ’xi partijiet tal-
Ewropa. Huwa importanti għall-prosperità u l-koeżjoni 
tas-soċjetajiet Ewropej b’mod ġenerali li niżguraw li 
ċ-ċittadini ta’ pajjiżi terzi huma effettivament integrati, 
parteċipanti sħaħ u kontribwenti.

Jippersistu nuqqasijiet skont is-sess fuq firxa wiesa’ 
2016 jew l-iktar dejta riċenti disponibbli

tan-nisa u 34% 
tal-irġiel bejn 
l-età ta’ 30 

sa 34 lestew 
edukazzjoni 
terzjarja. 

iktar mill-irġiel 
fuq dmirijiet 
tal-kura u 

tal-unitajiet 
domestiċi

Għal missirijiet hi 
90%

In-nisa jonfqu Ir-rata ta’ impjieg 
ta’ ommijiet bi 
tfal taħt is-6 

snin hi

Differenza 
fil-paga  

bejn nisa u rġiel

Iktar nisa  
mill-irġiel għand-

hom  
xogħol  

part-time

 
biss tal-membri 
tal-parlament 

huma nisa

Ta’ nisa ’l fuq mill-
65  jgħixu f’unità 

domestika 
singola meta 

mqabbel ma’ 19% 
ta’ rġiel xjuħ

Differenza 
fil-pensjoni 

bejn nisa u rġiel

44%

5x

60%

16.3%

4x 1/3

40%

37.6%

Sors: Kummissjoni Ewropea

L-Ewropej qegħdin jużaw iktar il-libertà tagħhom li 
jimxu fl-Unjoni, li jaħdmu u jistudjaw f ’pajjiżi oħrajn, 
li joħolqu n-negozji, iħallsu t-taxxi u jikkontribwixxu 
biex isawru soċjetà iktar dinamika. Illum, madwar 
16-il miljun Ewropew qegħdin jgħixu u jaħdmu għal 
perjodu estiż f ’pajjiż ieħor – jista’ jkun ukoll b’mod 
permanenti. 1.7 miljun ruħ, madwar 1 % tal-ħaddiema 
tal-UE, jaqsmu fruntiera ta’ kuljum biex jaħdmu 
f ’pajjiż ieħor. Apparti dan, is-soċjetà Ewropea qed 
tintegra iktar u iktar b’konsegwenza tal-faċilità li 
biha n-nies jistgħu jivvjaġġaw, jistudjaw, jirtiraw, u 
jagħmlu n-negozju ma’ xulxin, b’inqas spejjeż u iktar 
opportunitajiet bis-saħħa tas-sħubija tagħhom f ’suq 
uniku mingħajr fruntieri.  

Il-bidliet fil-popolazzjoni tagħna qegħdin jiġu fi żmien 
li fih qed tikber l-urbanizzazzjoni. Iktar minn 70 % 
tal-Ewropej diġà jgħixu fi bliet kbar u żgħar. Sal-
2050, dan il-proporzjon se jitla’ għal 80 %. Fl-Ewropa 
diġà jeżistu xi wħud mill-iktar “bliet intelliġenti” 
fid-dinja, iżda hemm opportunità u responsabbiltà 
li dawn isiru konnessi aħjar u iktar effiċjenti fl-użu 
tagħhom tar-riżorsi naturali u tal-enerġija. Waħda 
mill-isfidi ewlenin se tkun li l-ambjent urban isir 
iktar inklussiv u aċċessibbli, biex jaqdi l-ħtiġijiet ta’ 
popolazzjoni diversa, li tinkludi ġenituri li jaħdmu, nies 
b’diżabbiltajiet, u nies iktar anzjani. 

Is-soċjetà qed issir iktar kumplessa bit-tibdil fir-rabtiet 
tradizzjonali bħall-familja, il-grupp soċjali, u r-reliġjon. 
Il-globalizzazzjoni żiedet l-esponiment għad-diversità, 
u stimulat il-kurżità u arrikkiet is-soċjetajiet. Iżda 
pprovokat ukoll ansjetajiet dwar l-identità kulturali, 
id-differenzi kulturali, u d-djalogu bejn il-gruppi. 
Dawn huma sintomi ta’ bidla favur valuri individwali u 
kulturi separati, u jikkontribwixxu għall-enfasi dejjem 
ikbar fuq l-individwu u l-konsumatur, iktar milli fuq is-
soċjetà kollha kemm hi. Din tqajjem ukoll kwistjonijiet 
ġodda ta’ tolleranza u rispett lejn ħaddieħor. Fl-istess 
waqt, qegħdin jitfaċċaw forom ġodda ta’ solidarjetà, 
involviment soċjali u parteċipazzjoni taċ-ċittadini, 
inkluż permezz ta’ attivitajiet ta’ divertiment u 
kulturali, u l-użu tat-teknoloġiji ġodda.

.

Realtajiet ġodda fis-suq tax-xogħol

Sors: Kummissjoni Ewropea

67% ta’ Ewropej kienu impjegati  
fis-settur tas-servizzi

72% ta’ Ewropej huma impjegati fis-settur 
tas-servizzi

3 Ewropej minn kull 5 ħadmu mal-istess  
impjegatur għal aktar minn 10 snin

2 Ewropej minn kull 5 qed jaħdmu mal-istess 
impjegatur għal aktar minn 10 snin

1 minn kull 14-il Ewropew ħadem bit-telexogħol 1 minn kull 6 Ewropej jaħdem bit-telework

33 miljun Ewropew ħadmu part-time;
u 18.5 miljun kellhom kuntratti ta’ xogħol  

temporanji

44 miljun Ewropew jaħdmu part-time;
u 22 miljun għandhom kuntratti ta’ xogħol 
temporanji

8 miljun ċittadin tal-UE għexu u ħadmu fi  
Stat Membru ieħor tal-UE

Iktar minn 16-il miljun ċittadin tal-UE jgħixu u 
jaħdmu f’Membru Stat ieħor tal-UE

16-il miljun Ewropew bejn l-età ta’ 55 sa 64 
kienu attivi fis-suq tax-xogħol

32 miljun Ewropew bejn l-età ta’ 55 sa 64 
huma attivi fis-suq tax-xogħol, sal-2025 se 
jkunu 38 miljun

10 snin ilu Illum

QED TISSAWWAR DINJA ĠDIDA TAX-XOGĦOL

Il-ħajja tax-xogħol qed tiġi trasformata radikalment 
mill-effett kombinat tal-progress teknoloġiku, il-
globalizzazzjoni, u t-tkabbir tas-settur tas-servizzi. 
Tabilħaqq, setturi sħaħ tal-ekonomiji qed jiġu msawra 
mill-ġdid permezz tal-ekonomija kollaborattiva u 
pjattaformi online. Il-forza tax-xogħol trid tkampa 
ma’ pass tal-bidla miżjud, biex tikseb ħiliet ġodda, 
tadatta għal mudelli ta’ negozju ġodda jew tadatta għal 
preferenzi tal-konsumaturi li qed jinbidlu. 

Għal uħud, dawn il-bidliet jirrappreżentaw 
opportunitajiet bla preċedent u modi iktar flessibbli 
ta’ kif  jista’ jsir ix-xogħol, bis-saħħa tal-għodda diġitali 
u l-importanza li qed tikber tal-ħinijiet tax-xogħol 
flessibbli u t-telexogħol. Għal oħrajn, dawn huma sors 
ta’ nuqqas ta’ sigurtà.

Sal-2025, id-distribuzzjonijiet tax-xogħol u l-karrieri 
se jkunu iktar varjati mil-lum. Fi żmien ġenerazzjoni 
waħda, il-ħaddiem medju Ewropew għadda minn 
sitwazzjoni fejn ikollu impjieg wieħed għal għomru, 
għal waħda fejn ikollu aktar minn 10 impjiegi matul 
il-karriera tiegħu. L-adozzjoni tax-xogħol mill-bogħod 

jew mobbli se ssir iktar faċli u iktar komuni. Din 
tirrifletti xejra favur il-flessibbiltà tal-ħaddiema f ’suq 
tax-xogħol iktar divers. Ix-xogħol se jsir iktar iffukat 
fuq ir-riżultati u l-prestazzjoni milli l-preżenza fiżika 
f ’post speċifiku, b’iktar opportunitajiet għan-nies 
li jaħdmu indipendentement u jikkombinaw iktar 
minn biċċa xogħol waħda fl-istess ħin. Ħafna minn 
dawn il-bidliet diġà bdew jieħdu sura; kif  nirrispondu 
u nixprunaw dawn it-trasformazzjonijiet illum se 
jiddetermina l-għamla tad-dinja tax-xogħol tal-ġejjieni.

Dan huwa emblematiku ta’ xejriet u kundizzjonijiet 
tax-xogħol li kulma jmur qed isiru diversi u irregolari, 
u li qed itemmu l-prospettiva ta’ karriera tradizzjonali. 
F’posthom hemm forom ġodda ta’ kuntratti, iktar 
mobbiltà ġeografika u iktar tibdil fl-impjiegi u l-istatus 
tax-xogħol. 

Filwaqt li tipi ġodda ta’ kuntratti jistgħu jkunu sieq 
fil-bieb tad-dinja tax-xogħol, hemm ukoll ir-riskju li 
l-polarizzazzjoni tiżdied tas-suq tax-xogħol, u għandna 
xhieda ta’ inugwaljanzi li qed jiżdiedu fil-pagi, u nies bi 
ftit ħiliet maqbudin f ’xogħlijiet ta’ kwalità baxxa, bi ftit 
prospettiva ta’ avvanz.

Bil-pass tad-diġitalizzazzjoni u t-tibdil ekonomiku, 
xi wħud mix-xogħlijiet tal-lum mhux se jkun hawn 
iktar bżonnhom, u magħhom se jiskadu wkoll il-ħiliet 
meħtieġa biex isiru. Is-sistemi edukattivi jridu jiġu 
mmodernizzati biex jindirizzaw dawn l-isfidi. Huwa 
probabbli li l-biċċa l-kbira tat-tfal li jidħlu fl-iskola 
primarja llum għad ikollhom xogħol f ’tipi ġodda ta’ 
impjiegi li għadhom lanqas jeżistu.

Din tqajjem bosta mistoqsijiet dwar il-ġejjieni 
tax-xogħol innifsu. Se jkun hemm iktar jew inqas 
impjiegi fil-futur? Ix-xogħlijiet li jeżistu se jkunu 
“ta’ kwalità”? Il-ħaddiema li għandna bħalissa, u 
li għad ikollna fil-futur, huma attrezzati bil-ħiliet 
adattati biex dawn jimtlew? Huwa diffiċli li tipprevedi 
l-impatt sħiħ tal-awtomatizzazzjoni u l-intelliġenza 
artifiċjali fuq id-disponibbiltà futura tax-xogħol, 
u kemm se ddum biex dan iseħħ. Xi studji jagħtu 
x’wieħed jifhem li nofs l-attivitajiet ta’ xogħol tal-
lum jistgħu jiġu awtomatizzati sal-2055. Li huwa 
li kulma jmur, il-ħaddiema ta’ kull età se jkunu 
meħtieġa jadattaw il-ħiliet tagħhom għall-bidla 
teknoloġika u li jaġġornawhom kontinwament. Din 
hija r-realtà li l-kumpaniji, l-iskejjel, iċ-ċentri ta’ taħriġ 
u l-universitajiet Ewropej iridu jħejju lin-nies Ewropej 
għaliha. 

HEMM RISKJI SOĊJALI ĠODDA U HEMM IL-ĦTIEĠA 
LI S-SISTEMA TA’ PROTEZZJONI SOĊJALI  
U S-SISTEMI TA’ TAGĦLIM TUL IL-ĦAJJA JIĠU  
MMODERNIZZATI 

Din id-dinja l-ġdida tax-xogħol tqajjem mistoqsijiet 
dwar il-kwalità tal-impjiegi fil-futur, f ’dak li 
għandu x’jaqsam mal-qligħ, is-sigurtà tal-impjieg, u 
l-kundizzjonijiet tax-xogħol. Din għandha impatt ukoll 
f ’oqsma bħas-sistemi ta’ assistenza soċjali, il-benefiċċji, 
l-ippjanar tal-pensjonijiet, il-kura tat-tfal, u l-kura tas-
saħħa. Tista’ tinvolvi wkoll li jiġu adattati l-ħin tax-
xogħol, il-perjodi ta’ mistrieħ, u r-rekwiżiti tas-saħħa u 
s-sikurezza. 

B’mod usa’, fis-soċjetà qed jinbtu problemi soċjali 
bħall-istress u d-dipressjoni, l-obeżità, mard relatat 
mal-ambjent, u d-dipendenza eċċessiva fuq it-
teknoloġija. Dawn iżidu mal-problemi tradizzjonali tal-
iżolament soċjali, il-mard mentali, l-abbuż tad-droga u 
x-xorb, il-kriminalità, u l-insikurezza. 

Il-ħila tal-awtoritajiet pubbliċi, il-kumpaniji, u 
l-individwi li jirrispondu u jadattaw ruħhom qiegħda 
implikata. It-tibdil li għaddej se jippreżenta sfidi ġodda 
sinifikanti f ’dak li għandu x’jaqsam mal-edukazzjoni, 
it-taħriġ, it-tagħlim tul il-ħajja, il-ġestjoni tar-riżorsi 

Sfidi għall-ħajja tax-xogħol t’għada

Sors: Kummissjoni Ewropea

Sa issa Xejriet futuri

Innovazzjoni inkrimentali Innovazzjoni ta’ tfixkil

Bnedmin li joperaw magni Magni li jimmonitorjaw il-bnedmin

Kuntratti fit-tul u impjieg ibbażat fuq pagi Kuntratti flessibbli u forom ġodda ta’ impjieg

Karrieri lineari bbażati fuq edukazzjoni preċedenti 
Karrieri dinamiċi b’taħriġ mill-ġdid perjodiku u 

taħriġ tul il-ħajja

Speċjalizzazzjoni ta’ ħiliet Kompetenzi interdixxiplinarji u ħiliet kreattivi

Xogħol fuq il-post tax-xogħol u separazzjoni 
tax-xogħol u l-ħajja privata

Interkonnessjoni ta’ xogħol f’kwalunkwe ħin, 
f’kwalunkwe post u tal-ħajja tax-xogħol

Politiki tas-sigurtà soċjali mmirati sew jista’ jkollhom impatt qawwi fit-tnaqqis tal-inugwaljanzi 
F’%, 2014

Sors: Kummissjoni Ewropea

umani u l-kapaċità li jiġu ġestiti tranżizzjonijiet 
professjonali kumplessi tul il-ħajja ta’ persuna. Se jkun 
hemm ukoll il-bżonn ta’ drittijiet soċjali ġodda biex 
jakkumpanjaw id-dinja dejjem tinbidel tax-xogħol.

Minkejja l-bosta riformi li għaddejjin, l-istati soċjali li 
hemm bħalissa mhumiex dejjem risponsivi biżżejjed 
għall-adattament għal dawn l-isfidi ġodda u fil-
biċċa l-kbira tagħhom mingħajr preċedent. Din 
mhijiex biss kwistjoni ta’ sostenibbiltà finanzjarja. 
Hija kwistjoni li l-individwi jingħataw ix-xbieki ta’ 
sigurezza u l-ħarsien ġdid biex ikunu jistgħu jużaw 
il-kapaċitajiet sħaħ tagħhom biex jgħixu ħajjithom u 
biex is-soċjetà taħdem sew. Is-sistemi ta’ ħarsien soċjali 
għad għandhom ħafna limitazzjonijiet: fil-kopertura 
u l-aċċess. Pereżempju, f ’pajjiżi li għal ħafna żmien 
qagħdu fuq l-għajnuna mill-familja tradizzjonali u 
l-pensjonijiet bħala sors ta’ dħul għall-familja estiża, 
kien hemm bżonn li jiġu żviluppati u msaħħa sistemi 

ta’ tassazzjoni u benefiċċji li huma iktar indirizzati lejn 
l-individwu, li huma iktar universali u li jkunu bbażati 
fuq ittestjar tal-mezzi aħjar. Hemm ukoll pajjiżi li għal 
ħafna żmien qagħdu fuq leġiżlazzjoni restrittiva dwar 
il-protezzjoni tal-impjiegi bħala mezz biex tipproteġi lil 
min jaħdem, iżda askapitu ta’ persuni iktar żgħażagħ li 
qed ifittxu impjieg.

Meta wieħed jaħseb fil-protezzjoni ġdida li tinħtieġ 
fil-ġejjieni, karatteristika ewlenija hija l-ħtieġa 
li s-sistemi ta’ edukazzjoni u taħriġ tagħna jiġu 
mmodernizzati, u l-programmi tat-tagħlim tul il-
ħajja jiġu mwessgħin biex jiffaċilitaw iktar mobilità 
okkupazzjonali u jindirizzaw problemi ta’ spariġġ fil-
ħiliet. Il-kompetizzjoni globali għall-ħiliet qed tiżdied u 
minkejja li l-maġġoranza tal-pajjiżi Ewropej għadhom 
qrib il-quċċata tal-klassifikazzjonijiet internazzjonali 
tal-ħiliet, xi wħud inqabżu minn pajjiżi fl-Asja, 
l-Oċeanja, u l-Lvant Nofsani.

L-EWROPEJ JISTENNEW LI DAWN L-ISFIDI 
JINDIRIZZAWHOM IL-GVERNIJIET

L-Ewropej huma konxji sew ta’ dawn ix-xejriet, u 
l-impatt tal-kriżi tella’ l-aspettattivi u t-tħassib ta’ 
bosta. L-istħarriġ wera b’mod konsistenti li l-impjiegi 
u l-politika soċjali huma fost l-ogħla prijoritajiet 
għall-Ewropej. Tradizzjonalment, l-Ewropej jagħtu 
valur lill-istandards tas-sigurtà soċjali tagħhom, u 
juru wkoll nuqqas ta’ sodisfazzjoni bil-mod li bih it-
tħassib tagħhom jiġi indirizzat mill-UE u l-gvernijiet 
nazzjonali. 

Dawn l-aspettattivi jaqgħu għand l-awtoritajiet kollha 
– humiex lokali, reġjonali, nazzjonali, jew Ewropej – 
u ma jkunx dejjem ċar mill-istħarriġ min dawk li 
jwieġbuh jaħsbu li għandu jkun responsabbli għal xiex. 
Meta jintalbu jagħżlu bejn il-livell nazzjonali u tal-UE, 
in-nies jaraw din l-iktar bħala biċċa xogħol għall-Istati 
Membri, iżda jaraw ukoll rwol għall-UE, minkejja li 
jista’ jkun li mhijiex mgħammra għalkollox biex issolvi 
l-problema partikolari. Fl-istess ħin, l-użu tal-potenzjal 
sħiħ tal-fondi Ewropej disponibbli jeħtieġ li l-Istati 
Membri jistabbilixxu l-istrutturi neċessarji b’mod 
rapidu u effettiv, kif  juri l-eżempju tal-qgħad fost iż-
żgħażagħ.

L-Ewropej imħassbin dwar is-sitwazzjoni soċjali 

Sors: Il-Kummissjoni Ewropea u l-Ewrobarometru 2017

Iktar minn 8 Ewropej minn kull 10 jikkunsidraw il-qgħad, l-inugwaljanzi soċjali u 
l-migrazzjoni bħala l-ikbar 3 sfidi għall-Unjoni. Huma jistennew ekonomija tas-suq 
ħielsa li tmur id f’id ma’ livelli għoljin ta’ protezzjoni soċjali. 

7 Ewropej minn kull 10 iqisu l-politiki ta’ impjieg u soċjali bħala mmaniġġjati b’mod 
fqir u li jiffavorixxu t-teħid ta’ deċiżjonijiet kemm fil-livell nazzjonali kif ukoll 
tal-UE

Iktar minn nofs l-Ewropej jikkunsidraw li mhux kulħadd għandu ċans li jirnexxi, u li 
l-ħajja se tkun aktar diffiċli għall-ġenerazzjoni li jmiss

4. Triq possibbli għall-EU-27

Biex ikun hemm tweġiba għat-tamiet u l-istennijiet taċ-
ċittadini, l-ewwel irid ikun hemm diskussjoni miftuħa 
dwar kemm is-sistemi ekonomiċi u soċjali jifilħu 
jkomplu jilħqu l-ħtiġijiet soċjali individwali u kollettivi, 
u dwar il-modi li bihom l-UE u l-Istati Membri tagħha 
jistgħu jaħdmu aħjar u b’mod iktar effiċjenti flimkien. 

Ir-rwol tal-UE fil-qasam soċjali se jiddependi fuq 
l-għażliet usa’ li jagħmlu l-EU-27 kollha kemm huma. 
Kif  enfasizzat fil-White Paper dwar il-Ġejjieni tal-
Ewropa, il-firxa ta’ possibiltajiet tvarja mill-istatus 
quo, għal bidla tal-ambitu u l-prijoritajiet, għal qabża ’l 
quddiem parzjali jew kollettiva. 

ĊITTADINI EMANĊIPATI GĦAL SOĊJETAJIET 
B’SAĦĦITHOM

Mal-UE kollha, hemm kunsens jikber li t-trawwim 
tal-opportunitajiet indaqs sabiex kulħadd ikun jista’ 
jkollu bidu tajjeb fil-ħajja, jegħleb l-ostakli u jwettaq il-
potenzjal tiegħu, huwa meħtieġ biex ikollna soċjetajiet 
reżiljenti. 

L-oqsma għall-azzjoni huma magħrufin sew: ninvestu 
fit-tfal biex niżguraw li jkollhom l-aħjar bidu għal 
ħajjithom; ninvestu fiż-żgħażagħ, fil-ħiliet u fit-
tagħlim tul il-ħajja; niffaċilitaw it-tranżizzjonijiet tul 
karriera, u nimxu minn perspettiva ta’ “xogħol għal 
għomrok” għal “okkupazzjoni għal għomrok”, inkluż 
l-okkupazzjoni għal rasek; nippromwovu saħħiet 
itwal u iktar f ’saħħithom, permezz tal-prevenzjoni, ta’ 
kundizzjonijiet tax-xogħol aħjar, u tal-kura tal-anzjani; 
nippromwovu l-ugwaljanza bejn is-sessi, biex nagħlqu 
d-distakki li fadal u nistabbilixxu l-kunċett ta’ “familja 
b’żewġ pagi”; niżguraw l-inklużjoni attiva u niġġieldu 
d-diskriminazzjoni, u b’hekk nippermettu li kulħadd 
jgħix ħajja dinjituża; niffaċilitaw il-mobilità u niżguraw 
l-integrazzjoni b’suċċess tal-migranti; nippromwovu 
l-parteċipazzjoni taċ-ċittadini, il-kultura, u d-djalogu, 
biex insemmu xi wħud, li huma wkoll assijiet 
ekonomiċi. 

Ma hemm l-ebda approċċ ta’ “wieħed tajjeb għal 
kulħadd” fl-Ewropa, iżda hemm sfidi komuni u 
hemm ħtieġa komuni li ssir xi ħaġa. Fi żmien ta’ tibdil 
rapidu u kostanti, l-enfasi għandha tkun li ċ-ċittadini 
jiġu emanċipati, u li jinbnew strutturi tas-soċjetà iktar 
reżiljenti, li kapaċi jadattaw b’suċċess maż-żmien.  

IL-PAJJIŻI TAGĦNA JISTGĦU JITGĦALLMU MIN-
GĦAND XULXIN

Ħafna pajjiżi Ewropej qegħdin jagħmlu riformi kbar 
tas-suq tax-xogħol u s-sistema ta’ protezzjoni soċjali 
tagħhom, b’xejriet komuni li jidhru ċari: it-tassazzjoni 
tiġi mbiegħda mix-xogħol biex titnaqqas l-ispiża li jiġu 
impjegati n-nies u jiġi ffaċilitat il-ħolqien tax-xogħol; 
is-sistemi tal-pensjonijiet jiġu mmodernizzati billi 
l-età tal-irtirar tiġi allinjata mal-istennija tal-għomor; 
is-sistemi tal-edukazzjoni u t-tagħlim tul il-ħajja jiġu 
mmodernizzati biex jaqdu aħjar il-ħtiġijiet tal-lum u 
tal-ġejjieni; tinżamm rabta bejn il-pagi u l-produttività 
biex il-kompetittività u l-ħolqien tax-xogħol jiġu 
sostnuti maż-żmien. 

Meta jagħmlu dan, l-Istati Membri jistgħu jħarsu lejn 
mudelli stabbiliti fl-Ewropa kollha, li ntwera biċ-ċar li 
jaħdmu. Il-kombinazzjoni ta’ suq tax-xogħol flessibbli, 
protezzjoni soċjali b’saħħitha, djalogu soċjali u tagħlim 
tul il-ħajja li jaħdmu tajjeb fid-Danimarka naqqsu 
l-inugwaljanzi u taw spinta lill-prestazzjoni ekonomika. 
Is-sistema doppja ta’ taħriġ vokazzjonali fl-Awstrija u 
l-Ġermanja ffaċilitat it-tranżizzjoni bejn it-tagħlim u 
x-xogħol billi tikkombina l-edukazzjoni ma’ esperjenza 
prattika. 

Fl-istess waqt, il-pajjiżi kollha għandhom l-impuls 
li jinnovaw, f ’kuntest nazzjonali jew Ewropew. 
Mill-prova ta’ introjtu universali fil-Finlandja, għall-
introduzzjoni ta’ introjtu minimu garantit fil-Greċja, 
hawn tendenza li qed tikber li jiġu ppruvati mudelli 
ġodda li jikkorrispondu ma’ realtajiet ġodda. Fi 
Franza, kont personali dwar l-attività ġdid jiġbor fih 
l-intitolamenti kollha, bħal kontijiet tat-taħriġ, kontijiet 
tar-riskju fuq il-post tax-xogħol u l-benefiċċji tal-
qgħad, u dan jista’ jintuża tul il-karriera ta’ persuna. 

M’hemmx dubju li l-Ewropa hija f ’pożizzjoni tajba 
biex tipprovdi eżempji ta’ soluzzjonijiet għall-isfidi 
soċjetali li huma rilevanti fi mkejjen oħra tad-dinja 
wkoll – mit-tixjiħ rapidu f ’bosta pajjiżi mingħajr 
sistemi ta’ protezzjoni soċjali kompluti, għat-tfassil ta’ 
“bliet intelliġenti” fid-dinja kollha, għas-soluzzjonijiet 
tal-kura tas-saħħa tal-ġejjieni.

L-UE MHIX SE TIBDA MIX-XEJN

Matul dawn l-aħħar sittin sena, ir-rwol tal-UE kien 
li tappoġġa bdil iżda wkoll li tiggwidah, filwaqt li 
tirrispetta r-responsabbiltajiet tas-saffi l-oħra tal-gvern. 

Inkomplu kif 
aħna

Xejn ħlief is-Suq 
Uniku

Min irid aktar 
jagħmel aktar

Isir anqas  
b’aktar  

effiċjenza

Flimkien isir 
ferm aktar

X’

U

T?

L-EU-27 
jimplimentaw u 
jaġġornaw l-aġenda 
ta’ riforma preżenti. 
Il-prijoritajiet jiġu 
aġġornati b’mod 
regolari, il-problemi 
jiġu affaċċjati hekk 
kif jinqalgħu u tiġi 
mfassla leġiżlazzjoni 
ġdida skont il-bżonn.

L-EU-27 japprofon-
dixxu biss aspetti 
ewlenin tas-suq 
uniku 

L-EU-27 tħalli 
lill-Istati Membri 
jagħmlu iktar flimkien 
f’oqsma ta’ politika 
speċifiċi. B’riżultat 
ta’ dan, l-Istati 
Membri jaqblu dwar 
arranġamenti legali 
u baġitarji speċifiċi 
biex japprofondixxu 
l-kooperazzjoni 
tagħhom. Stati 
Membri oħrajn jistgħu 
jingħaqdu wara xi 
żmien.

Il-kunsens dwar 
il-ħtieġa li ċerti 
prijoritajiet jiġu 
indirizzati aħjar 
flimkien iwassal biex 
l-EU-27 jiffokaw 
l-attenzjoni u 
r-riżorsi biex jiksbu 
iktar riżultati, iktar 
malajr f’oqsma ta’ 
politika speċifiċi, 
filwaqt li f’oħrajn 
jagħmlu inqas jew 
saħansitra ma 
jagħmlu xejn

L-Istati Membri 
jaqsmu iktar setgħa, 
riżorsi u teħid ta’ 
deċiżjonijiet fl-oqsma 
kollha tal-politika, 
l-euro jissaħħaħ, u 
d-deċiżjonijiet li jsiru 
fil-livell tal-UE jiġu 
infurzati malajr.

I? Id-drittijiet taċ-
ċittadini li jinbtu mid-
dritt tal-Unjoni jiġu 
infurzati fl-Unjoni 
kollha

Id-drittijiet taċ-
ċittadini mnissla 
mil-liġi tal-UE jistgħu 
jiġu ristretti aktar ma 
jgħaddi ż-żmien.

Differenzi persistenti 
fl-istandards 
tal-konsumaturi, 
soċjali, u ambjentali, 
it-tassazzjoni u l-użu 
tas-sussidji pubbliċi

Riskju ta’ “ġirja lejn 
l-iktar livell baxx”
 
Il-moviment liberu 
tal-ħaddiema 
mhuwiex garantit

Id-drittijiet taċ-ċitta-
dini mnissla mil-liġi 
tal-UE jibdew ivarjaw 
skont jekk ikunux 
jgħixu, jew le, f’pajjiż 
li jkun għażel li 
jagħmel aktar.

Grupp ta’ Stati 
Membri jagħżel li 
jarmonizza t-tas-
sazzjoni jew jaqbel 
dwar standards soċ-
jali komuni, u b’hekk 
inaqqas l-ispejjeż ta’ 
konformità, jillimita 
l-evażjoni tat-taxxa, 
u jikkontribwixxi biex 
il-kundizzjonijiet 
tax-xogħol jitjiebu.

Fost is-27 Stat Mem-
bru jsir aktar prog-
ress biex jissaħħaħ 
is-suq uniku u jiġu 
rinfurzati l-erba’ 
libertajiet.

Id-drittijiet taċ-
ċittadini mnissla mil-
liġi tal-UE jissaħħu 
f’oqsma fejn nagħżlu 
li nagħmlu aktar, u 
jonqsu f’oqsma oħra.

Standards ġodda 
għall-protezzjoni tal-
konsumatur, għall-
ambjent u għas-
saħħa u s-sigurtà 
fil-post tax-xogħol 
jitbiegħdu mill-
armonizzazzjoni fid-
dettall għall-minimu 
indispensabbli.

Is-salarji, il-livelli 
tat-tassazzjoni u 
l-leġiżlazzjoni soċjali 
jvarjaw b’mod 
sinifikanti fl-Ewropa 
kollha

Iċ-ċittadini jkollhom 
aktar drittijiet 
imnissla direttament 
mil-liġi tal-UE.

Koordinazzjoni ikbar 
dwar kwistjonijiet 
fiskali, soċjali, u ta’ 
tassazzjoni fost 
il-membri taż-żona 
tal-euro

Jitqiegħed appoġġ 
finanzjarju 
addizzjonali tal-UE 
għad-disponibbiltà, 
sabiex jagħti 
spinta lill-iżvilupp 
ekonomiku u jwieġeb 
għall-iskossi fil-livelli 
reġjonali, settorjali u 
nazzjonali.

Il-5 xenarji tal-White Paper dwar il-Ġejjieni tal-Ewropa

Sors: Il-Kummissjoni Ewropea

It-Trattat ta’ Ruma diġà kien jinkludi prinċipji 
fundamentali bħall-paga ugwali għal nisa u l-irġiel u 
d-dritt tal-ħaddiema biex jiċċaqalqu b’mod ħieles lejn 
Stat Membru ieħor. Ġew stabbiliti regoli dettaljati 
sabiex id-dritt li tiċċaqlaq lejn pajjiż ieħor ikun realtà: 
regoli biex jiġu żgurati d-drittijiet tal-pazjenti li jirċievu 
kura barra mill-pajjiż u biex jiġu kkumpensati għall-
ispejjeż mediċi, regoli tar-rikonoxximent reċiproku ta’ 
diplomas, u regoli biex jiġi żgurat li n-nies ma jitilfux 
id-drittijiet akkwistati tal-pensjoni tagħhom meta 
jibdew impjieg f ’pajjiż ieħor. Dawn id-dispożizzjonijiet 
kellhom impatt pożittiv u dirett fuq il-ħajja ta’ miljuni 
ta’ nies. U l-ekonomiji u s-soċjetajiet tagħna b’mod 
ġenerali bbenefikaw biss. 

Flimkien mal-iżvilupp tas-Suq Uniku, l-UE żviluppat 
sett ta’ leġiżlazzjoni sekondarja dwar is-sigurtà u s-saħħa 
tal-ħaddiema, dwar l-ugwaljanza tad-drittijiet, dwar 
forom ta’ xogħol atipiċi bħal xogħol part-time jew 
xogħol temporanju. Dan hu għaliex aħna rrikonoxxejna 
li suq komuni jirrikjedi wkoll regoli komuni f ’numru ta’ 
oqsma, bit-twaqqif  ta’ standards minimi f ’kull qasam. 

Permezz ta’ gwida, l-Ewropa tippermetti lill-gvernijiet 
nazzjonali biex jisiltu mill-esperjenzi ta’ pajjiżi oħra. 
Fil-qasam soċjali usa’, din il-gwida tikkonċerna bosta 
oqsma differenti, mill-edukazzjoni, għall-kura tas-saħħa, 
għall-politika dwar iż-żgħażagħ, l-ugwaljanza bejn is-
sessi u l-ġlieda kontra d-diskriminazzjoni, u l-isports. 
Meta qed jikkoordinaw il-politiki fiskali u ekonomiċi fil-
qafas tas-Semestru Ewropew, l-Istati Membri jaqblu li 
jimplimentaw riformi għas-suq ekonomiku u tax-xogħol 
sabiex jappoġġaw tkabbir inklużiv u jsaħħu l-ġustizzja 
soċjali, ibbażati fuq finanzi pubbliċi responsabbli.

Filwaqt li parti sinifikanti tal-baġit tal-UE hija użata 
biex tappoġġa proġetti ta’ innovazzjoni soċjali u 
proġetti soċjali fl-Istati Membri, u wkoll għall-ġlieda 
kontra l-faqar, għandu jiġi nnutat li l-baġit soċjali 
tal-UE jirrappreżenta biss 0.3 % tat-total tan-nefqa 
pubblika soċjali fl-UE. Filwaqt li dan il-proporzjon jista’ 
jiġi vvalutat mill-ġdid fil-futur, ma jista’ jkun hemm 
l-ebda idea żbaljata li l-appoġġ soċjali hu u se jibqa’ 
primarjament f ’idejn l-Istati Membri. Il-baġit tal-UE 
jservi prinċipalment biex jappoġġa azzjonijiet li jagħtu 
s-setgħa lill-Ewropej: għall-integrazzjoni ta’ gruppi 
żvantaġġati fis-suq tax-xogħol, bħal pereżempju r-Rom, 
u biex jgħinu lill-ħaddiema jadattaw għal swieq tax-
xogħol li qed jinbidlu. 30 sena ilu, l-Ewropa waqqfet 
programm li jagħmilha possibbli għal studenti biex 
jagħmlu parti mill-istudji tagħhom f ’pajjiż ieħor. Il-
programm Erasmus sar wieħed mill-aktar inizjattivi ta’ 

suċċess fl-istorja Ewropea, b’9 % ta’ studenti Ewropej 
jagħmlu użu minnha s’issa. 

Fl-aħħar nett, l-UE tappoġġa d-djalogu soċjali, 
tinvolvi ruħha mas-soċjetà ċivili u tikkoopera ma’ 
organizzazzjonijiet internazzjonali biex tippromwovi 
standards soċjali u standards ta’ għajxien għolja, mhux 
biss fl-Unjoni tagħna u fil-viċinat tagħna, iżda wkoll 
madwar id-dinja u ’l bogħod mill-fruntieri tagħna. 
Il-konverġenza tal-istandards soċjali hija element 
ewlieni tal-globalizzazzjoni ġusta. Għal dan l-għan, 
l-UE tikkoopera ma’ organizzazzjonijiet internazzjonali 
sabiex l-istandards internazzjonali dwar id-drittijiet 
umani u soċjali jkunu rispettati u l-kundizzjonijiet tax-
xogħol jitjiebu. 

Sors: Kummissjoni Ewropea

Legiżlazzjoni
➔ Rekwiżiti minimi
➔ Moviment ħieles u mobbiltà 
➔  Armonizzazzjoni ta’ standards 

bażiċi

Gwida
➔  Rakkomandazzjonijiet ta’ 

politika
➔ Skambju tal-aħjar prattiki
➔ Appoġġ għar-riforma

Finanzjament
➔ Ħiliet
➔ Żgħażagħ
➔ Finanzjament ta’ SMEs 
➔ Tnaqqis fil-faqar 
➔ Żvilupp reġjonali u rurali
➔ Riċerka u żvilupp

Kooperazzjoni
➔ Djalogu mal-imsieħba soċjali
➔ Involviment mas-soċjetà ċivili 
➔  Ħidma ma’ atturi nazzjonali u 

istituzzjonijiet internazzjonali

L-UE għandha għodod limitati iżda sinifikanti

Il-Kummissjoni attwali żiedet l-azzjoni f ’kull qasam 
(ara l-Anness II). Hija pproponiet regoli ċari, ġusti u 
infurzabbli dwar il-mobilità tal-forza tax-xogħol biex 
tipproteġi d-drittijiet tan-nies aħjar, filwaqt li l-Istati 
Membri jingħataw strumenti aħjar biex jittrattaw 
l-abbuż. Hija introduċiet leġiżlazzjoni ġdida għall-
protezzjoni tal-ħaddiema kontra l-espożizzjoni għal 
sustanzi li jikkawżaw il-kanċer — fejn maż-żmien ġew 
salvati 100,000 ħajja, u ħadet inizjattivi biex tittejjeb 
l-aċċessibbiltà tal-oġġetti u s-servizzi għall-persuni 
b’diżabbiltà. Hija pproponiet aġenda ambizzjuża biex 
jiġi żgurat li l-persuni jkunu jistgħu jiżviluppaw il-ħiliet 
it-tajba u jieħdu sehem fit-tagħlim tul il-ħajja. 

Illum, ibbażata fuq konsultazzjoni estensiva tal-partijiet 
ikkonċernati, il-Kummissjoni qed tippreżenta l-Pilastru 
Ewropew tad-Drittijiet Soċjali. Il-Pilastru jistabbilixxi 
għadd ta’ prinċipji u drittijiet, li għandhom iservu bħala 
qafas ta’ referenza għall-impjiegi u l-politika soċjali fil-
livell nazzjonali u Ewropew. Biex tappoġġa l-Pilastru, 
il-Kummissjoni nediet ukoll inizjattiva leġiżlattiva 
ġdida li tagħti lill-ġenituri u l-kuraturi madwar 
l-Ewropa drittijiet minimi għal liv u arranġamenti 
flessibbli tax-xogħol sabiex ikunu jistgħu jirrikonċiljaw 
aħjar l-obbligi tax-xogħol u tal-familja — kwistjoni 
li mijiet ta’ eluf  ta’ familji fl-Ewropa qed jiffaċċjaw 
illum. L-imsieħba soċjali qed jiġu konsultati dwar 
leġiżlazzjoni potenzjali biex għat-titjib tal-impjiegi u 
d-drittijiet ta’ protezzjoni soċjali ta’ dawk li llum huma 
protetti biżżejjed

Il-biċċa l-kbira tad-dibattitu fil-pajjiżi tagħna 
jikkonċerna l-mod kif  tiġi applikata l-leġiżlazzjoni 
tal-UE. Il-Kummissjoni attwali għamlet sforzi kbar 
biex tipprovdi gwida dwar kif  il-liġi għandha tiġi 
applikata u biex tirrendi l-leġiżlazzjoni aktar ċara, fejn 
ikun possibbli. L-implimentazzjoni, l-applikazzjoni 
u l-infurzar tal-leġiżlazzjoni soċjali Ewropea illum 
jinsabu, madankollu, f ’idejn l-Istati Membri. Huma 
għandhom il-kompetenza esklussiva biex iwettqu 
spezzjonijiet u jissanzjonaw ksur. 

Il-Kummissjoni attwali żiedet l-gwida tagħha lill-Istati 
Membri, pereżempju dwar l-integrazzjoni fis-suq tax-
xogħol ta’ żgħażagħ, dawk li huma qiegħda fit-tul u 
ċittadini ta’ pajjiżi terzi, dwar it-taħriġ vokazzjonali u 
edukattiv, fuq il-ġlieda kontra d-diskors ta’ mibegħda 
u r-radikalizzazzjoni, u għall-protezzjoni tat-tfal fil-
migrazzjoni. 

Hija nediet ukoll mill-ġdid id-djalogu mas-sħab soċjali 
fil-livell Ewropew u tilqa’ l-impenn tagħhom, espress 
f ’Ruma fl-okkażjoni tas-sittin anniversarju tal-UE, biex 
ikomplu jikkontribwixxu għal Ewropa li tagħti għall-
ħaddiema tagħha u l-intrapriżi. 

Fl-aħħar nett, il-Kummissjoni qieset il-
kunsiderazzjonijiet soċjali fil-politiki kollha tagħha, 
inkluża l-politika tal-kummerċ barrani — il-Ftehim 
Ekonomiku u Kummerċjali Komprensiv (CETA) mal-
Kanada huwa eżempju ta’ dan, bil-politika ekonomika 
tagħha ffukata fuq l-investiment u l-ħolqien tal-
impjiegi, u fil-politiki agrikoli, ambjentali, tal-enerġija u 
tat-trasport tagħha.

L-GĦAŻLIET GĦALL-ĠEJJIENI

Fil-loġika tal-White Paper, hemm bosta għażliet għall-
ġejjieni soċjali tal-Ewropa:

 ► Limitazzjoni tad-“dimensjoni soċjali” għall-
moviment liberu;  

 ► B’mod alternattiv, dawk li jixtiequ li jagħmlu aktar 
jistgħu jagħmlu hekk fil-qasam soċjali. 

 ► Jew, l-EU-27 jistgħu japprofondixxu d-dimensjoni 
soċjali.

L-għażla politika magħżula se jkollha implikazzjonijiet 
lil hinn mill-qasam soċjali, li jestendu sal-kompetittività 
tal-Ewropa, il-kapaċità tagħha li tattira u tisfrutta u 
ssawwar il-globalizzazzjoni, l-istabbiltà tal-Unjoni 
Ekonomika u Monetarja, il-koeżjoni fi ħdan l-Unjoni 
u s-solidarjetà bejn in-nies. Kwalunkwe għażla politika 
għandha wkoll tkun meqjusa fid-dawl tal-isfidi 
identifikati, u jiġi mistoqsi fejn l-UE tista’ tipprovdi 
valur miżjud. Hekk kif  kull waħda mit-tliet għażliet 
tissuġġerixxi għadd ta’ proposti konkreti għal azzjoni, 
anki l-għażla fost l-istrumenti possibbli għandha ssir 
fid-dawl ta’ dawn l-isfidi.  Il-biċċa l-kbira tal-eżempji 
mogħtija għat-tieni għażla huma validi wkoll għat-tielet 
u viċi versa.

LIMITAZZJONI TAD-“DIMENSJONI SOĊJALI” 
GĦALL-MOVIMENT LIBERU   

Xi wħud jargumentaw li l-leġiżlazzjoni soċjali fil-livell 
tal-UE qed ixxekkel it-tkabbir, li l-piż amministrattiv 
fuq in-negozji huwa għoli wisq, b’mod partikolari 
għal intrapriżi żgħar u ta’ daqs medju. Huma jgħidu 
li l-istandards għolja tagħna soċjali, il-protezzjoni tal-
konsumatur u normi ambjentali, ipoġġu lill-kumpaniji 
Ewropej fi żvantaġġ kompetittiv meta mqabbla 
mal-bqija tad-dinja. Fil-fehma tagħhom, huma l-Istati 
Membri biss li għandhom iqassmu l-benefiċċji tat-
tkabbir ekonomiku jitqassmu b’mod ġust fost iċ-
ċittadini tagħhom, permezz ta’ tassazzjoni u sistemi 
tas-sigurtà soċjali. Barra minn hekk, l-edukazzjoni 
u l-kultura, fil-fehma tagħhom, għandhom jitħallew 
esklussivament f ’idejn l-Istati Membri. 

L-iffukar fuq is-Suq Uniku biss ikun ifisser li jinżammu 
regoli li jippromwovu movimenti transfruntiera ta’ 
persuni f ’post, bħal regoli dwar id-drittijiet ta’ sigurtà 
soċjali taċ-ċittadini li jiċċaqalqu minn post għall-ieħor, 
dwar l-istazzjonar tal-ħaddiema, dwar il-kura tas-
saħħa transfruntiera u r-rikonoxximent ta’ diplomi. 
Madankollu, se titneħħa l-leġiżlazzjoni Ewropea 
dwar il-ħarsien tal-ħaddiema, is-saħħa u s-sikurezza 
tagħhom, u l-ħin tax-xogħol u mistrieħ. Minimu ta’ 
liv imħallas, u l-leġiżlazzjoni dwar l-ugwaljanza tkun 
abolita fil-livell Ewropew. L-Istati Membri jistgħu 

jiddeċiedu jekk jippermettux xogħol temporanju 
permezz ta’ aġenzija jew le. Trattament ugwali 
ta’ ħaddiema part-time ma jibqax żgurat madwar 
l-Ewropa. Ma jkun hemm l-ebda standards minimi 
stabbiliti għal liv tal-maternità u tal-paternità, jew għal 
liv tal-ġenituri jew il-liv tal-persuni li jindukraw, fil-livell 
Ewropew. Id-dritt tal-ħaddiema li jkunu infurmati, 
individwalment u kollettivament, dwar id-drittijiet 
tagħhom ma jkunx aktar garantit f ’livell Ewropew. 
Se jiġi abolit il-qafas għall-Kunsilli tal-Ħaddiema 
Ewropej f ’kumpaniji multinazzjonali. Id-djalogu 
soċjali fuq livell tal-UE għandu jkun limitat għal setturi 
u kwistjonijiet rilevanti għas-Suq Uniku.

L-Ewropa ma tibqax trawwem opportunitajiet 
għall-Istati Membri biex jiskambjaw l-aħjar prattika 
fl-oqsma tal-assistenza soċjali, tal-edukazzjoni, tas-
saħħa, tal-kultura u tal-isport. Lanqas mhi se tappoġġa 
lill-Istati Membri b’rakkomandazzjonijiet dwar kif  
jista’ jiġi indirizzat il-qgħad fost iż-żgħażagħ u l-qgħad 
fuq żmien fit-tul, u lanqas mal-għodod tagħha biex 
Ewropej jitħarrġu mill-ġdid u jingħataw ħiliet, biex 
isiru idonei għall-impjieg. Fondi Ewropej biex isostnu 
r-rikonverżjoni ta’ reġjuni li huma milquta ħażin ħafna 
mill-effetti tal-globalizzazzjoni jistgħu jonqsu jew 
jiġu aboliti. Il-programmi soċjali fl-Istati Membri li 
huma kofinanzjati b’mod sostanzjali minn flus tal-
UE ser ikollhom jitwaqqfu jew jiġu ffinanzjati b’mod 
nazzjonali.

  X’jista’ jfisser dan fil-prattika:

 ► Xufiera ta’ trakkijiet huma ffaċċjati b’ħinijiet ta’ 
sewqan u ta’ mistrieħ differenti f ’kull pajjiż; min 
iħaddimhom irid iħallashom paga għal kull siegħa 
differenti f ’kull pajjiż.

 ► 20 jum ta’ liv imħallas u 14-il ġimgħa ta’ liv tal-
maternità m’għadhomx garantiti madwar l-Ewropa.

 ► Pazjenti jistgħu jibqgħu jirċievu kura fi Stat 
Membru ieħor, iżda m’hemm l-ebda pjan ta’ 
azzjoni Ewropew biex tiġi miġġielda ż-żieda ta’ 
batterji reżistenti għall-antibijotiċi. 

 ► M’hemm l-ebda koordinazzjoni u tħejjija b’rispons 
għal theddid komuni ta’ saħħa, pereżempju f ’każ ta’ 
tixrid ta’ mard infettiv bħall-Ebola u l-virus Zika.

 ► Meta impjant tal-karozzi jagħlaq minħabba li 
l-produzzjoni tiġi mċaqilqa għal pajjiż b’pagi baxxi 
’l barra mill-Ewropa, u eluf  ta’ persuni jisfaw 
mingħajr xogħol f ’daqqa f ’reġjun, m’hemm l-ebda 
fondi Ewropej disponibbli biex jgħinuhom jiksbu 
xogħol mill-ġdid.

 ► Anki l-programm Erasmus+ qed jirriskja li jiġi 
abbandunat u l-UE twaqqaf  kull parametraġġ 
referenzjarju dwar dawk li jitilqu mill-iskola qabel 
iż-żmien u li jġibu riżultati baxxi.

 ► L-appoġġ tal-UE lill-industrija tal-films u s-setturi 
kulturali u kreattivi Ewropej huwa mwaqqaf. 
Il-Kapitali Ewropej tal-Kultura ma jkomplux 
għaddejjin.

  Favur u kontra:

 ► Il-biċċa l-kbira tad-deċiżjonijiet dwar kwistjonijiet 
soċjali u ta’ impjieg jittieħdu fil-livell nazzjonali u 
għalhekk “eqreb” taċ-ċittadini. 

 ► In-negozji jkunu jistgħu jiġu rilaxxati b’mod aktar 
wiesa’ milli jikkonformaw mal-leġiżlazzjoni tal-UE, 
iżda minflok xorta jkunu jridu jikkonformaw ma’ 
27 sett differenti ta’ leġiżlazzjoni nazzjonali. 

 ►  L-Istati Membri jkunu kompletament ħielsa biex 
jittestjaw soluzzjonijiet relatati mal-globalizzazzjoni, 
id-diġitalizzazzjoni u t-tixjiħ. Iżda mingħajr 
appoġġ tal-UE ikun hemm inqas opportunità biex 
jitgħallmu mingħand xulxin. 

 ►  Minkejja li ħafna mill-isfidi jistgħu jiġu ssuperati 
permezz tal-ħiliet u t-taħriġ, l-Ewropa mhux se 
tagħti kontribut f ’dan ir-rigward. 

 ►  Is-swieq tax-xogħol nazzjonali se jkomplu jikbru ’l 
bogħod minn xulxin. Minflok konverġenza, se jkun 
qed jiżdied ir-riskju ta’ spejjeż tax-xogħol diverġenti 
u t-theddida ta’ “ġirja lejn l-iktar livell baxx”. 

 ►  F’każ li tiżdied iktar id-differenza fil-pagi, aktar 
ħaddiema minn pajjiżi li għandhom pagi baxxi, 
b’mod partikolari ż-żgħażagħ u dawk bl-aħjar ħiliet, 
jistgħu jitilqu għal pajjiżi li jaqilgħu pagi għoljin 
kemm jekk fl-UE kif  ukoll jekk barra minnha. 
Dan jista’ jaggrava problemi demografiċi f ’xi Stati 
Membri. 

 ►  Flimkien mad-diskontinwità ta’ fondi tal-UE li 
jappoġġaw proġetti soċjali, inkluż dwar it-taħriġ 
u l-ħiliet, dan fl-aħħar mill-aħħar jista’ jdgħajjef  
l-appoġġ għas-Suq Uniku u l-appoġġ għall-proġett 
Ewropew. Fuq kollox u paradossalment, għalkemm 
l-objettiv ta’ din l-għażla tkun li niffokaw id-
dimensjoni soċjali tal-Ewropa dwar il-moviment 
liberu, is-Suq Uniku għandu r-riskju li jkun 
ipperikolat.

 ►  B’hekk l-Ewropa tkun qed tonqos milli tisfrutta 
l-potenzjal sħiħ tagħha bħala magna prinċipali għat-
tkabbir u l-impjiegi fis-Suq Uniku.

DAWK LI JRIDU JAGĦMLU AKTAR FIL-QASAM 
SOĊJALI JAGĦMLU AKTAR

Ħafna jargumentaw li s-snin ta’ kriżi wrew li dawk 
il-pajjiżi li jużaw l-euro bħala l-munita unika tagħhom 
jeħtieġu jaħdmu aktar flimkien fil-qasam soċjali biex 
jippreservaw is-saħħa u l-istabbiltà tal-euro u biex jiġu 
evitati aġġustamenti għall-għarrieda fl-istandards tal-
għajxien taċ-ċittadini tagħha. Huwa rikonoxxut li huwa 
aħjar li jiġu aġġustati b’mod preventiv. Dan ma jfissirx 
li l-mudelli soċjali tagħhom u s-sistemi tal-protezzjoni 
soċjali jeħtiġilhom isiru identiċi. Iżda s-swieq tax-
xogħol tagħhom u s-sistemi soċjali jeħtiġilhom jaħdmu 
tajjeb sabiex meta tolqot il-kriżi li tmiss, l-ekonomija 
tagħhom tkun aktar reżiljenti u l-benesseri tan-nies 
tkun protetta aħjar. 

Għal ħafna, iż-żona tal-euro hi sempliċiment aktar 
minn entità ekonomika, li torbot id-destin tagħna 
flimkien. Id-dokument ta’ riflessjoni li jmiss dwar il-
futur tal-Unjoni Ekonomika u Monetarja se jiżviluppa 
għażliet aktar komprensivi f ’dan ir-rigward, billi 
jippreżenta strumenti ta’ stabbilizzazzjoni possibbli 
kif  spjegat fir-Rapport tal-Ħames Presidenti dwar 
l-Ikkompletar tal-Unjoni Ekonomika u Monetarja tal-
Ewropa. Iżda l-konsegwenzi ta’ approfondiment tad-
dimensjoni soċjali fiż-żona tal-euro, u possibbilment 
ftit pajjiżi oħra, jistħoqqilhom aktar diskussjoni fil-
kuntest ta’ dan id-dokument ukoll.

Attwalment, apparti l-koordinazzjoni u s-sorveljanza 
ta’ politika fiskali, m’hemm l-ebda qafas legali biex 
tiġi żviluppata leġiżlazzjoni għaż-żona tal-euro biss, 
iżda jista’ jintuża l-istrument ta’ “kooperazzjoni 
msaħħa” prevista fit-Trattat. Dan jimplika li grupp ta’ 
mill-inqas 9 pajjiżi, bħala l-aħħar alternattiva u biss 
jekk l-Istati Membri tal-EU-27 jaqblu magħha, jista’ 
jadotta atti legali li jorbtu biss il-pajjiżi li jieħdu sehem. 
L-istandards komuni għandhom jiffukaw fuq is-swieq 
tax-xogħol, il-kompetittività, l-ambjent kummerċjali u 
l-amministrazzjonijiet pubbliċi kif  ukoll ċerti aspetti 
tal- politika tat-taxxa (pereż. il-bażi tat-taxxa tal-
kumpaniji). Iż-żona tal-euro tkun appoġġata aħjar u 
ċ-ċittadini tagħha mħarsa aħjar b’iktar konverġenza ta’ 
politiki soċjali u ta’ impjiegi nazzjonali. Il-finanzjament 
eżistenti fil-livell tal-UE jista’ jintuża biex jappoġġa 
azzjonijiet konġunti u/jew fondi dedikati jistgħu 
jitwaqqfu mill-pajjiżi li qed jieħdu sehem. 

Il-kooperazzjoni msaħħa tista’ ssir ukoll minn gruppi 
differenti ta’ pajjiżi, kif  muri minn xi eżempji hawn 
taħt.

  X’jista’ jfisser dan fil-prattika:

 ► Diploma ta’ persuna hija awtomatikament 
rikonoxxuta f ’xi Stati Membri, iżda mhux f ’oħrajn.

 ► Persuna tista’ faċilment tidentifika ruħha f ’xi 
pajjiżi b’sistema unika ta’ numru tas-sigurtà soċjali; 
l-awtoritajiet minn dawk il-pajjiżi jistgħu jiċċekkjaw 
b’mod faċli jekk dik il-persuna hija assigurata u jekk 
tistax tiġi rimborżata jew tirċievi benefiċċji iktar 
b’mod ħarir.

 ► Grupp ta’ Stati jiftiehmu dwar l-ipprezzar komuni 
ta’ mediċini u tilqim. Dan se jtejjeb il-kopertura u 
l-aċċess għall-kura tas-saħħa.

 ► Grupp ta’ pajjiżi jaqbel dwar ippjanar konġunt tal-
forza tax-xogħol tagħhom, inkluż l-għadd ta’ tobba 
u infermiera li se jħarrġu kollettivament.

 ► F’ċerti Stati Membri, iċ-ċittadini jistgħu jirċievu 
benefiċċji tal-qgħad ogħla minn dawk tal-lum; 
f ’oħrajn, il-perjodu li għalih huma jistgħu 
jiddependu fuq il-benefiċċji tal-qgħad jista’ jitqassar.

 ► L-Istati Membri parteċipanti jistgħu jwaqqfu 
programmi konġunti għall-integrazzjoni tar-
refuġjati. 

 ► In-nies xorta jistgħu jitilfu xogħolhom, iżda fil-
pajjiżi li jagħżlu dimensjoni soċjali aktar profonda 
għandhom ċans ikbar li jsibu impjieg ġdid malajr 
u huma appoġġati matul it-tranżizzjoni, bis-saħħa 
ta’ strumenti konġunti ta’ taħriġ mill-ġdid u titjib 
tal-ħiliet.

 

  Favur u kontra:

 ► Dawk li jixtiequ jmorru lil hinn jistgħu jagħmlu 
hekk. Pajjiżi bl-istess fehma jistgħu jadottaw miżuri 
aktar kuraġġużi. Ma jkun hemm l-ebda ħtieġa li 
taċċetta biss l-inqas denominatur komuni fost is-27.

 ► Kooperazzjoni minn ftit tista’ sservi bħala 
pjattaforma għal proġetti innovattivi ġodda 
li jindirizzaw l-isfidi globali, bħat-tixjiħ, id-
diġitalizzazzjoni u l-urbanizzazzjoni. Jekk dan 
jirnexxi, fl-aħħar mill-aħħar, is-27 Stat Membru 
kollha jistgħu jissieħbu.  

 ► Id-drittijiet taċ-ċittadini mnissla mil-liġi tal-UE 
jibdew ivarjaw skont jekk ikunux jgħixu, jew le, 
f ’pajjiż li jkun għażel li jagħmel aktar.

 ► Il-livell ta’ kumplessità fit-teħid tad-deċiżjonijiet, 
kif  ukoll fil-monitoraġġ u l-infurzar tar-regoli se 
jiżdied.  

 ► Iż-żona tal-euro tista’ tikseb aktar konverġenza 
lejn swieq tax-xogħol iktar integrati, l-aktar sistemi 
soċjali effettivi u l-aktar sistemi tal-kura tas-saħħa 
b’saħħithom. Din għandha sservi ta’ reazzjoni għal 
xi wħud mill-isfidi identifikati.

 ► Min-naħa l-oħra, differenzi li jeżistu diġà ma’ pajjiżi 
oħra jistgħu jitwessgħu, u dan jagħmilha aktar 
diffiċli għalihom li jintegraw fiż-żona tal-euro aktar 
tard.

 ► Xi pajjiżi barra miż-żona tal-euro jistgħu jkunu 
jixtiequ jattiraw in-negozji billi deliberatament 
jbaxxu l-istandards tagħhom — għad-detriment ta’ 
konverġenza soċjali.

 ►  Is-Suq Uniku jista’ jiġi mxekkel minn standards 
soċjali differenti madwar l-UE, b’riskju ta’ 
riperkussjonijiet fuq it-tkabbir u l-impjiegi.

L-EU-27 APPROFONDEW ID-DIMENSJONI  
SOĊJALI TAL-EWROPA FLIMKIEN

Hemm fehma mifruxa ħafna fl-Ewropa, li hi riflessa 
wkoll fid-dikjarazzjoni ta’ Ruma, li l-valuri soċjali 
huma fundamentali għall-proġett Ewropew innifsu, u 
li ċ-ċittadini kollha tal-UE għandu jkollhom drittijiet 
u opportunitajiet ugwali. Oħrajn jargumentaw li s-Suq 
Uniku huwa marbut mill-qrib ma’ standards soċjali 
komuni, bħalma hija relatata mill-qrib ma’ standards 
ambjentali komuni u standards tal-protezzjoni tal-
konsumatur. It-tielet grupp jenfasizza li l-isfidi ewlenin 
komuni f ’dak li l-pajjiżi Ewropej qed iħabbtu wiċċhom 
magħhom illum — is-sigurtà, it-tibdil demografiku, il-
migrazzjoni, l-iżviluppi teknoloġiċi, il-globalizzazzjoni 
— huma ta’ tali skala u ambitu globali li jeħtieġ li 
jkunu indirizzati mill-inqas fuq skala Ewropea biex tiġi 
kkontrollata minnhom u jissawwar il-ġejjieni. 

Fl-istess ħin, ħafna jsostnu li biex timxi ’l quddiem 
b’27, ma jfissirx sempliċiment li “tkompli, kemm 
tipprova iktar”. Il-bilanċ attwali tal-kompetenzi bejn 
l-Unjoni u l-Istati Membri jista’ jkollu jiġi eżaminat 
mill-ġdid, li jaffettwa kull wieħed mill-erba’ istrumenti: 
leġiżlazzjoni, kooperazzjoni, gwida u finanzjament. 
Bħala kwistjoni ta’ prijorità, kemm il-livell tal-UE u 
l-gvernijiet nazzjonali għandhom jorjentaw mill-ġdid 
l-attenzjoni għall-isfidi ġodda. B’hekk biss nistgħu 
niddefendu l-ekonomija tas-suq soċjali tagħna, il-
preservazzjoni tal-istil ta’ ħajja Ewropew uniku tagħna. 

Mhuwiex miċħud li ċ-ċentru ta’ gravità tal-azzjoni 
fil-qasam soċjali għandu u se jibqa’ dejjem f ’idejn 
l-awtoritajiet nazzjonali u lokali u l-imsieħba soċjali 
tagħhom. Madankollu, l-oqsma li fihom l-UE tista’ 
potenzjalment tiżviluppa aktar inizjattivi biex tappoġġa 
l-azzjoni tal-Istati Membri huma diversi, peress li 

d-dibattitu li għaddej bħalissa juri, bl-użu sħiħ tal-
istrumenti fl-għodod tagħha. 

Leġiżlazzjoni ma tkunx stabbilixxiet biss standards 
minimi, iżda, f ’oqsma magħżula, tista’ tarmonizza 
b’mod sħiħ d-drittijiet taċ-ċittadini mal-UE.

Bil-għan li tingħata attenzjoni partikolari lill-
konverġenza fl-effetti soċjali, jistgħu jiġu żviluppati 
limiti vinkolanti għal parametri importanti li 
jikkontribwixxu għal politiki ta’ impjieg effettivi, 
sistemi tal-edukazzjoni u tas-saħħa u sistemi tas-sigurtà 
soċjali effettivi. Billi jibni fuq l-eżempju ta’ Garanzija 
għaż-Żgħażagħ, tista’ tiġi żviluppata Garanzija tat-Tfal 
appoġġata minn fondi tal-UE.

Hemm sejħiet biex aktar fondi jkunu disponibbli fuq 
il-livell tal-UE biex jappoġġaw l-iżvilupp tal-ħiliet, 
il-proġetti ta’ integrazzjoni fis-suq tax-xogħol, il-
ġlieda kontra l-faqar u l-promozzjoni tal-innovazzjoni 
soċjali. Il-finanzjament tal-UE jista’ jingħata bil-
kondizzjoni li jkun hemm impenn biex jintlaħqu ċerti 
parametri referenzjarji jew li jiġu adottati ċerti miżuri 
ta’ riforma sabiex jippromwovu l-konverġenza lejn 
l-aħjar interpreti. L-UE tista’ wkoll tkompli tappoġġa 
l-investiment soċjali permezz ta’ strumenti fil-livell 
tal-UE.

Huwa propost ukoll li jiġu kkumplimentati l-aġenziji 
tal-infurzar tal-Istati Membri, l-aġenziji Ewropej 
jistgħu jitwaqqfu b’funzjoni ta’ koordinament u 
ta’ infurzar f ’sitwazzjonijiet transfruntiera, bħal 
pereżempju l-Ispettorat tax-Xogħol Ewropea u 
l-Aġenzija Ewropea tat-Trasport.

L-Istati Membri jistgħu jaqblu  li l-EU27 kollha jistgħu 
jimxu ’l quddiem flimkien f ’oqsma magħżula.

  X’jista’ jfisser dan fil-prattika:

 ► L-EU-27 jaqblu dwar regoli komuni li jiddeterminaw 
l-istatus tal-impjieg ta’ ħaddiema ta’ pjattaforma 
diġitali. Dan jippermetti lin-negozji biex jisfruttaw 
bis-sħiħ il-potenzjal ta’ suq diġitali Ewropew uniku.

 ►  L-Istati Membri kollha jirrikonoxxu b’mod 
reċiproku d-diplomi ta’ xulxin.

 ►  Il-ftehimiet dwar il-pagi ta’ sewwieqa tat-trakkijiet 
Ewropej huma kkoordinati jew anki negozjati 
kollettivament mill-imsieħba soċjali Ewropej u 
applikati uniformament fis-Suq Uniku. 

 ►  Kull Ewropew għandu ċentru waħdieni ta’ numru 
tas-sigurtà soċjali sabiex jidentifika lilu nnifsu/lilha 
nnifisha fi kwalunkwe pajjiż. Talbiet, kontrolli u 
pagamenti jsiru online, mingħajr xkiel minn pajjiż 
għall-ieħor.

 ►  In-nies jirtiraw fl-istess età madwar l-Ewropa 
b’konformità ma’ xejriet fl-istennija tal-għomor. F’xi 
pajjiżi dan jista’ jfisser aktar tard, imma l-pensjonijiet 
tan-nies huma żgurati.

 ►  In-negozji jistgħu jiġu spezzjonati mhux biss minn 
spetturi nazzjonali iżda wkoll minn spetturi Ewropej.

 ►  L-Istati Membri jista’ jkollhom jadattaw is-sistemi 
tagħhom tal-IT sabiex jkunu interoperabbli ma’ 
sistemi ta’ livell tal-UE.

 ►  Il-programm Erasmus+ ikun estiż għal mill-inqas 
30 % tal-istudenti universitarji, studenti oħrajn, 
dawk li qed jieħdu taħriġ vokazzjonali, apprendisti u 
għalliema.

 ►  Hemm qasam unifikat fil-qasam tal-edukazzjoni 
ogħla madwar il-pajjiżi kollha.

 ►  Kard ta’ diżabbiltà Ewropea hija valida fil-pajjiżi 
kollha. 

 ►  Jeżistu riżorsi tal-UE sabiex jirrispondu għal 
theddidiet għas-saħħa transfruntieri (Ebola, virus 
Zika)

 ►  Jeżistu parametri referenzjarji sabiex jitjieb 
l-intervent fis-saħħa pubblika, pereżempju dwar il-
kontenut ta’ xaħam u zokkor fl-ikel.

 ►  Ċittadini jistgħu jittrasferixxu l-informazzjoni 
medika tagħhom elettronikament meta jirċievu 
trattament fi Stat Membru ieħor u jużaw 
preskrizzjonijiet elettroniċi sabiex jakkwistaw il-
medikazzjoni tagħhom.

  Favur u kontra: 

 ►  Iċ-ċittadini se jkollhom aktar drittijiet soċjali ugwali 
fl-Istati Membri kollha, b’tisħiħ tal-identifikazzjoni 
tagħhom mal-proġett Ewropew u l-appoġġ għaliha. 

 ►  Iċ-ċittadini se jħossuhom imbiegħda iktar mill-
proċess deċiżjonali.. 

 ►  Se jkun hemm mumenti fejn ikun diffiċli biex 
jintlaħaq ftehim fost is-27. Irid ikun hemm rieda 
politika biex isiru kompromessi mingħajr iċ-ċaqliq 
tal-istandards sal-inqas denominatur komuni. 

 ►  Is-Suq Uniku għandu jopera iktar mingħajr xkiel, 
fejn is-swieq tax-xogħol Ewropej se jkomplu 
jintegraw aktar u l-biża’ ta’ “dumping soċjali”, 
għandha tonqos. Se jiżdied l-appoġġ għas-
Suq Uniku, sakemm jinstab bilanċ korrett bejn 
l-interessi varji u l-integrità tiegħu.

 ►  Li jaġixxu flimkien bħala 27 jiffaċilita kull adeżjoni 
futura għaż-żona tal-euro. 

 ►  L-ekonomiji Ewropej kollha jkunu aktar reżiljenti 
għax-xokkijiet, il-pajjiżi tagħna jkunu kapaċi 
jittrattaw l-isfidi flimkien.

 ►  L-UE se tagħmel kontribut viżibbli biex tagħti 
s-setgħa liċ-ċittadini, pereżempju bi programmi ta’ 
taħriġ imsaħħa.

 ►  Magħquda fis-27, l-Ewropa tkun fl-aħjar 
pożizzjoni biex tegħleb sfidi komuni u s-saħħa u 
r-reputazzjoni internazzjonali tal-Ewropa għandha 
tkun l-ogħla.

5.  Id-dibattitu għandu jitmexxa  
’l quddiem 

Id-dimensjoni soċjali tal-Ewropa hija dejjem 
influwenzata minn għażla personali, mir-realtà 
ekonomika, mix-xejriet globali u d-deċiżjonijiet politiċi. 
Aħna nistgħu nagħżlu li nħaddnu u nidderieġu l-bidla, 
jew li niġu mmexxija minnha. 

L-allegat distakk bejn ir-“rebbieħa” u t-“telliefa” 
tal-bidla ekonomika u teknoloġika jista’ jirriżulta 
f ’xejriet ġodda ta’ inugwaljanza, b’riskju persistenti 
ta’ faqar li jikkoinċidi ma’ forom ġodda ta’ esklużjoni. 
B’mod modern u koeżiv, kulħadd għandu jkun jista’ 
jikkontribwixxi b’mod sħiħ u jkollu aċċess għal 
“slielem ta’ opportunità” ġodda fi stadji differenti ta’ 
ħajjithom. Din hija kwistjoni ta’ ġustizzja soċjali u ta’ 
koeżjoni soċjali.

Daqstant ieħor din hija imperattiv ekonomiku. Soċjetà 
li tiffunzjona tajjeb, kunfidenti u b’kapaċità ta’ żamma 
f ’wiċċ l-ilma li tinvesti fil-kapital uman tagħha u li 
toħloq opportunitajiet biex individwi jgħaddu matul 
iċ-ċiklu ta’ ħajja tagħhom hija essenzjali sabiex issostni 
t-tkabbir ekonomiku, il-parteċipazzjoni fis-suq tax-
xogħol u l-istandards tal-għajxien u biex tiġġieled 
kontra r-riskji soċjali. 

Din hija wkoll rekwiżit politiku. Il-bini tal-kunfidenza 
u tal-fiduċja huwa essenzjali għall-progress, 
l-immodernizzar u l-ftuħ għall-bidla.

Filwaqt li l-Ewropa għandha ħafna esperjenza x’toffri, 
huwa ċar li mudelli jew “soluzzjonijiet” bħal dawn 
ma jistgħux sempliċiment jiġu trasposti jew esportati 
fl-intier tagħhom minn Stat Membru għall-ieħor 
b’sitwazzjoni soċjoekonomika differenti, tradizzjoni 
kulturali u sistema edukattiva. 

Madankollu, kull pajjiż Ewropew fl-aħħar mill-aħħar 
qed jirsisti għall-istess ħaġa: li tinħoloq soċjetà aktar 
ġusta bbażata fuq opportunitajiet indaqs. Is-sess 
tagħna, il-post tat-twieled, l-isfond tal-familja jew il-ġid 

tagħna fuq l-ewwel jum m’għandhomx jiddeterminaw 
il-livell ta’ aċċess għall-edukazzjoni, servizzi jew 
opportunitajiet.

Fid-diversità tagħhom, il-pajjiżi tal-EU-27 għandhom 
il-possibbiltà li jwieġbu għall-isfidi komuni 
individwalment u flimkien, filwaqt li jkunu jafu li 
r-responsabbiltà għat-tħejjija għall-futur huwa fil-biċċa 
l-kbira f ’idejhom. Il-preżentazzjoni ta’ tliet mogħdijiet 
f ’dan id-dokument tagħti perspettiva ta’ dak li jista’ 
jinkiseb fuq livell Ewropew u dak li l-limitazzjonijiet 
jistgħu jkunu, skont il-livell ta’ ambizzjoni li hu mixtieq 
u sa fejn uħud — jew kollha — l-Istati Membri huma 
lesti li jaħdmu flimkien. 

Jekk, għada, ir-rwol li l-Ewropa jkollha biex tappoġġa 
l-EU-27 għandux jinbidel jew le mhux se jiġi diskuss 
aktar fix-xhur li ġejjin. Il-Kummissjoni hija impenjata 
li tapprofondixxi u twessa’ dik id-diskussjoni maċ-
ċittadini, l-imsieħba soċjali, istituzzjonijiet oħra 
tal-UE u l-mexxejja tal-EU-27. Dan id-dokument 
ta’ riflessjoni jfittex li jwitti t-triq għal dibattitu li 
għandu essenzjalment jiċċara żewġ mistoqsijiet 
miftuħa: X’inhuma l-isfidi li l-pajjiżi tagħna għandhom 
jindirizzaw flimkien? X’valur miżjud jistgħu jipprovdu 
l-istrumenti fil-livell tal-UE f ’din il-ġlieda?

Din id-diskussjoni għandha tqis ukoll il-fatt li 
l-konsiderazzjonijiet soċjali mhumiex limitati għaż-
żoni ta’ politika soċjali “klassika”. F’dan ir-rigward, 
id-dokumenti ta’ riflessjoni li jmiss dwar l-isfruttar 
tal-globalizzazzjoni, l-approfondiment tal-Unjoni 
Ekonomika u Monetarja u l-ġejjieni tal-finanzi tal-UE 
se jindirizzaw ukoll kwistjonijiet ta’ rilevanza għad-
dimensjoni soċjali Ewropea tal-ġejjieni.

Flimkien mal-Kummissjoni, il-gvern Żvediż qed 
iħejji summit soċjali għal impjiegi u tkabbir ġust 
f ’Gothenburg fis-17 ta’ Novembru 2017. Sa dak 
iż-żmien, il-Kummissjoni tispera li dan id-dokument 
ta’ riflessjoni se jwitti t-triq għal diskussjoni sħiħa u 
miftuħa fejn is-soċjetajiet tagħna jridu jmorru lil hinn u 
kif  l-Ewropa tista’ tgħinhom jaslu hemm. 

Annessi

ANNESS 1 | L-EWROPA SOĊJALI TUL IŻ-ŻMIEN

L-
or

iġ
in

i t
al

-m
ud

el
li 

 
so

ċj
al

i E
w

ro
pe

j
L-

Ep
ok

a 
ta

d-
D

eh
eb

 t
al

-e
sp

an
sj

on
i 

ta
l-

as
si

st
en

za
 s

oċ
ja

li 
u 

ap
pr

oċ
ċ 

ib
ba

ża
t 

fu
q 

id
-d

ri
tt

iji
et

 
L-

Ek
on

om
ija

 G
lo

ba
li 

u 
 

ap
pr

oċ
ċ 

ib
ba

ża
t 

fu
q 

is
-s

uq
Ir

-R
iv

ol
uz

zj
on

i D
iġ

it
al

i u
  

ap
pr

oċ
ċ 

għ
al

 t
ka

bb
ir

 in
kl

uż
iv

Bismarck isir pijunier tal- 
assigurazzjoni tas-saħħa u 

l-pensjonijiet

It-Trattat ta’ Ruma u l-Fond 
Soċjali Ewropew

Id-Danimarka tintroduċi  
l-pensjonijiet

Il-Kunsill tal-Ewropa:
Il-Karta Soċjali Ewropea

Ir-Rapport Beveridge
jintroduċi l-kopertura universali

Il-Komunità Ekonomika  
Ewropea tadotta politika ta’ 

taħriġ vokazzjonali 

Il-Konvenzjoni Ewropea  
dwar id-Drittijiet Umani

L-ewwel Programm għall- 
Azzjoni Soċjali għall-Ewropa

Il-Fond Ewropew ta’  
Aġġustament għall-Globalizzazzjoni 

Il-Pilastru Ewropew tad- 
Drittijiet Soċjali 

Il-Korp Ewropew ta’ Solidarjetà

L-Inizjattiva dwar iż-Żgħażagħ

It-Trattat ta’ Liżbona u l-Karta 
tad-Drittijiet Fundamentali 

tal-Unjoni Ewropea 

It-Trattat ta’ Amsterdam u 
l-Istrateġija Ewropea dwar 

l-Impjiegi

It-trattat ta’ Maastricht u  
l-Protokoll Soċjali

Id-deċiżjonijiet tal-Qorti  
Ewropea tal-Ġustizzja 

L-Att Uniku Ewropew

Il-Programm Erasmus

Il-Karta Komunitarja tad- 
Drittijiet Soċjali Fundamentali 

tal-Ħaddiema

In-New Deal ta’ Roosevelt

Id-Dikjarazzjoni tan-NU dwar 
id-Drittijiet tal-Bniedem 

L-Organizzazzjoni Internazzjo nali 
tax-Xogħol (ILO) u l-Konvenzjoni 
dwar is-Sigurtà Soċjali

Il-Patt Internazzjonali dwar 
id-Drittijiet Ekonomiċi, Soċjali u 
Kulturali (ICESCR)

L-Għanijiet ta’ Żvilupp tal- 
Millennju

Il-Bord ta’ Koordinazzjoni bejn 
l-Aġenziji għall-Protezzjoni  
Soċjali tal-G20 (ILO/Bank Dinji)

L-Għanijiet ta’ Żvilupp  
Sostenibbli

Il-moviment ħieles 
tal-ħaddiema,
in-nondiskriminazzjoni, 
l-ugwaljanza bejn is-sessi, 
is-saħħa u s-sigurtà fil-post 
tax-xogħol

Ir-rekwiżiti minimi 
tas-saħħa u s-sigurtà 
tal-ħaddiema

Il-benessri, is-solidarjetà 
bejn il-ġenerazzjonijiet, il-
koeżjoni

1933

1883

1890

1942

2017

2013

2009

2006

1997

1992

1989

1987

1986

1980s

1974

1961

1957

1950
1948

1952

1966

2000

2010

2015

L-Ewwel Gwerra Dinjija

It-Tieni Gwerra Dinjija

Il-Waqgħa tal-Ħajt ta’ Berlin

Il-kriżi finanzjarja

ANNESS 2 | SELEZZJONI TA’ INIZJATTIVI RIĊENTI U FUTURI TAL-KUMMISSJONI

 ● Pilastru Ewropew tad-Drittijiet Soċjali
 ● L-aġġornament tal-istandards tas-saħħa u s-si-

gurtà fuq il-post tax-xogħol bid-Direttiva dwar 
il-Karċinoġeni u Mutaġeniċi

 ● L-integrazzjoni tal-persuni qiegħda fit-tul fis-suq 
tax-xogħol

 ● L-appoġġ għall-bilanċ bejn ix-xogħol u l-ħajja 
privata

 ● L-Impenn Strateġiku għall-Ugwaljanza bejn is-Sessi 
2016-2019

 ● L-appoġġ tal-mobilità (reviżjoni tad-Direttiva dwar 
l-Istazzjonar ta’ Ħaddiema) u l-koordinazzjoni 
tas-sigurtà soċjali għall-portabbiltà tal-benefiċċji

 ● Proposta għal Att Ewropew dwar l-Aċċessibilità
 ● "Perkorsi ta’ titjib tal-ħiliet" għall-adulti biex jiksbu livell 

minimu ta’ litteriżmu, il-matematika u ħiliet diġitali

 ● Il-Fondi Strutturali u ta’ Investiment Ewropej
 ● Il-Fond Ewropew għall-Investimenti Strateġiċi: 
 ● L-Inizjattiva favur l-Impjieg taż-Żgħażagħ: appoġġ 

ta’ aktar minn 1.4 miljun żagħżugħ fi skemi ta’ taħriġ, 
apprendistati jew pjazzamenti tax-xogħol.

 ● Erasmus+: appoġġ għal aktar minn 9 miljun żagħżugħ 
Ewropew matul l-aħħar 30 sena

 ● Erasmus Pro: għal apprendistati transfruntiera

 ● Il-Fond Ewropew ta’ Aġġustament għall-
Globalizzazzjoni

 ● L-investiment Orizzont 2020 fir-riċerka u l-innovazzjoni

 ● Il-programm għall-Impjiegi u l-Innovazzjoni 
Soċjali (EaSI) biex jiffaċilita l-intraprenditorija tal-
mikrokreditu u soċjali

 ● Il-Fond għal Għajnuna Ewropea għall-Persuni 
l-Aktar fil-Bżonn (FEAD)

 ● Il-ħolqien ta’ Korp Ewropew ta’ Solidarjetà

 ● Semestru Ewropew Imġedded:  rakkomandazzjoni-
jiet speċifiċi għall-pajjiż iffukati, dimensjoni taż-żona 
tal-Euro msaħħa, u kuntatti estensivi fil-livelli nazzjo-
nali mal-gvern, l-imsieħba soċjali u s-soċjetà ċivili

 ● Miri tal-UE u nazzjonali dwar l-impjiegi, l-edukazzjoni, 
it-tnaqqis tal-faqar, ir-Riċerka u Żvilupp, u l-enerġija u 
t-tibdil fil-klima permezz tal-Istrateġija Ewropa 2020 

 ● Pjan ta’ Azzjoni għall-Integrazzjoni ta’ Ċittadini 
ta’ Pajjiżi Terzi

 ● Il-Garanzija għaż-Żgħażagħ 
 ● L-Aġenda l-Ġdida għall-Ħiliet għall-Ewropa

 ● Il-Kampanja tal-Aġenzija Ewropea għas-Sigurtà u 
s-Saħħa fuq il-Post tax-Xogħol (OSHA): Postijiet 
tax-Xogħol li jieħdu ħsieb is-saħħa f’kull età.

 ● It-tnedija mill-ġdid tad-Djalogu Soċjali
 ● Ir-riforma tas-Summit Soċjali Tripartitiku u l-iffokar 

mill-ġdid tad-Djalogu Makroekonomiku
 ● Dikjarazzjoni Konġunta tal-Kunsill, il-Kummissjoni u 

l-Imsieħba Soċjali dwar “bidu ġdid għad-djalogu soċjali”

 ● Involviment attiv tal-imsieħba soċjali tal-UE fil-
prijoritajiet politiċi tal-UE (l-investiment, is-Suq Uniku 
Diġitali, l-enerġija)

 ● Il-Konvenzjoni annwali għat-Tkabbir Inklużiv mas-
soċjetà ċivili

 ● Koalizzjoni għall-Ħiliet u l-Impjiegi Diġitali
 ● Sena Ewropea tal-Wirt Kulturali 2018
 ● Netwerks ta’ referenza biex jindirizzaw mard rari 

u kumpless

Leġiżlazzjoni

